
Махьтвеест Нась-Евангели.

Вусмус алкхэш.
Исус Христос, Давыд альке, Абрам альке пулдѳг

сане.
2. Абрам сагай Ыссак; Ыссак сагый Яхко; Як 

сагый Іуда и сонэ вильлійт;
3. Іуда сагый Фарес и Зара Фамарайн; Фарес са- 

гый Эсром; Эсром сагый Арам;
4. Арам сагый Аминадав; Аминадав сагый Наас- 

сон; Наассон сагый Салмон;
5. Салжон сагый Вооз Рахавайн; Вооз сагый Овид 

Руфійн; Овид сагый Іессей;
6. Іессей сагый Давыд царэ; Давыд цар сагый Со- 

ломон Урія капка;
7. Соломон сагый Ровоаи; Ровоам сагый Авія; 

Авія сагый Аса;
8. Аса сагый Іосафат; Іосафат сагый Іорам; Іо- 

рам сагый Озія;
9. Озія сагый Іоафам; Іоафам сагый Ахаз; Ахаз 

сагый Езекія;
10. Езекія сагый Манассія; Манассія сагыйАмон; 

Аыон сагый Іосія;
11. Іосія сагый Іоаким; Іоаким сагый Іехонія и 

сонэ вильлійт, эвтель вялхтэтмужэ Вавилонне.
12. А мартіа Вавилоне вялхтэтмужест Іехонія са- 

гый Салафіил; Салафіил сагый Зоровавел;
13. Зоровавел сагый Авіуд; Авіуд сагый Эліаким; 

Эліаким сагый Азор;

14. Азор сагый Садок; Садок сагый Ахим; Ахим 
сагын Еліуд;

15. Еліуд сагый Елеазар; Елеазар сагый Матфан; 
Матфан сагый Яхко;

16. Як сагый Уэськ, Марь куе, кодест шэндій 
Исус, кохчманч Христоссен.

17. Нит лейин пук пулвдэг Абрамест Давыд райя 
неллимп-локь пулвдэккед; и Давыдест Вйвилонэ вялх- 
тэтмужэ райя неллимп-локь пулвдэккед; и Вавилонэ 
вялхтэтмужест Христосе райя неллимп-локь пулдэккед.

18. Исус Христос шэнтмуш ляй нит: куэсь сонэ 
іен Марь ляй мидэханч Оаска, эвтель вянцьэттем, тил- 
кын сон еарас Пась-вуйрсест.

19. И Уэськ сонэ кѵй, ку ляй вуйкед, и ій тахт- 
маич сонэ окна,хтед, татай сонэ пяйхтест лушьтед.

20. Ну куэсь сон тан юрьтель; кич, Изшель Іер- 
кал идій сонне накрест, и цилькій: У эсье, Давыд альк! 
іель пэлэ вальтем Марь, иджавт каппэг; тэн-гуэйв што 
ли сонэ сисн шэнтей Пась-вуйт]сест.

21. Лянч сов тэнтед альге,, и тон ливчих сонне 
сарнед нэмэ: Исус; тэн-гуэйв што сон лянч олмыйдис 
піестед сивэ рикійн.

22. А тат пуЕ шэндій, што лявч Имлійн сарв- 
манч вайель вроров, ку цялхк:

23. Кич, нійт лянч еарас, и шант альк, и коч- 
чешкуэттеб сонне нэмэ Эммануил, ку лянч: миный- 
гуэйм Иммель.

24. Коццай Уэськ уэтъмен и туйшевшудій мэйт 
сонне Иммель Іеркал паЕай, и вальтій капЕес.

25. И сон ій тіеттавч сонэ тэн райя, т т о  куэсь 
сон путій Альге, вусмус альгес; и сон виій сонне Ba
lia: Исус.

Нумпь алкхэгп.
Куэсь Исус шэндій Вифліемест, Іюдеест царэ Ирод 

пале, путтен ноайт-олмо Іерусалимма нурьтей горрен, 
и сарнэб:

2. Кость ли Іудей цар, ку ли тэнтманч? тэн 
мильт што мій уйним сонэ тасьте нурьтей альн, и пу- 
дійм сонне комьмердед.

3. Куэсь цар Ирод тан кулый, сон суркен и пук 
Іерусалим соннйн.

4. И сон к о ііч ій  пукыйт шуремус папыйт и кирь- 
кидыйт мырест, и кэджій синест: косьт быт Христоссе 
щэнтед?

5. И сій сонне ц и л х е и н : Вифліемест, Іудеест; тэн 
милт што нит ляй кнрьханч иайель пророк:

6. И тон, Вифліем, Іудей іемне, ы е  л я  н и - мэйн  

Іудей уйвійн удмус; тзн-гуэйк што тонст поат шуремус, 
ку пинь мунэ мырэ Израил.

7. Танна Ирод пяйхтест кочей ноайт-олмыйт и си- 
нест кэджій, т т о  кон пале тасьт идій.

8. И вулкехт сииійт Вифліемма и цилькій: мэн- 
нед, кэччед пуремухте парне баяс; куэсь тій ковнбыттед, 
танна мунне сагэ туешиккед, што и мун мэнам, сунне 
конмердам.

9. Сій готь куллин царэст пук ди вулькин; и 
таль тасьт, кон сій уйнип нурьтей альн, мэній синій 
эвдест тэн райя, куэсь пудій и ескій тэн сае элэ, косьт 
ляй парьн.

10. Куэсь сій уйнин тасьте, и сій рамгуттен 
чевта шур рамай-гуэйм.

11. И сій сурт) ун пэрхте, уйнин парне иннійнис 
Марьійн, и сій коммердин сунне юэлка; и оццин еалай- 
дис и пуэхтин сунне лай^ійт: коль и ладан и смирна.

12. И куэсь сійе Иммель пакай накрест, ій мэн- 
нед Ирод горра маст, сій вулькин іерес вара иджес 
горра.

13. Н укуэсьсій вулькин: танна и Иммель іедкал 
ыт накрест Оаска, и сарн: коддэ, вальт парьн и сонэ 
іен и поачв Египет іемня, и іель тампет тэн райя 
што куэсь мун тонне ым ціельк; тэн гуэйк што тахт 
Ирод оццед парьн майкем варас.

14. Сон коццай, вальтій парьн и сонэ іен ыкка, 
и вульгій Египет іемня.

15. И сон тампе ляй тэн райя, куэсь Ирод ямій; 
што гаэнтахч сарнманч Имлійн пайель пророк, ку сарн: 
Египет іемнест мун кохчумь алкан.

16. Куэсь Ирод тавна уйній иджес луэньманч 
ноайт-олмыйн, сон чевта сяндій и вулкехт пукыйт пар- 
найт коньтед Вифліемест и пук тэн іемнест, кухтед 
игест и тэсьт нурмійт, тэн пале мильт, кон сон кулый 
ноайт-олмыйн.

17. Танна шэндій сарнманч пайель пророк Ере- 
мей, ку сарн:

18. Ин куллай Рамест, луйхкем и рякмуш и чевта 
кукхэллэм; Рахил луэйхк иджес парнайт, ій тат іэскед 
луйхкмен тэн гуэйк што сій іеб лях.

19. М адра Ирод сорьмест, кич; Иммель іеркал 
накърест идій оаска Египет іемнест,

20. И сарн: коццэ, вальт парьн иннійнис, мэнэ 
Израил іемня; тэн гуэйк што яммин парьн ирк одцей.

21. Сон коццай. вальтій парьн и сонэ іен, и пу- 
дій Израил іемня.

22. Куэсь сон ку.іый. што Архелай Іудеест ли 
царрен Ирод саест, адж,ес эвтсль, сон пэлый тогэ мэн- 
нем; те пакай сунне накрест Иммель (мэннед), и сон 
вульгій Галилей раій сыз.

23. И  пудій тогэ и іелхэдій ланвест, вэммед 
мильт Назаретест, што шэнтахч пайель пророкый сарн- 
мушшед мильт, што сон лянч кохчьед Назаретлинчен.

Коалмант адкхэш. ,
Тэй пійвій поат Эвван Рыстей, и сарн Иммель 

сагыйт Іудее міецест,
2. И в;ялхк: кайдэттед; тэв-гуэйк віто альтла ли 

поаттанч альм в;арэ-валт.
3. Тэн гуэйк што сон ли тэт. кон баяс пророк 

Исаія в;илькій: кукхэллэй ин міев;ест: валмшеккед ва- 
ра Шурре, туйшеккед чухкыйт сунве вуйкист.

4. Ич-вхе Эвван оній аскійт верблюд сэхсмест и 
нахьк-поаккань пыр чоалэвшес; а піеркен сонст лейив 
суйн-нючкей и міехц-мит.

5. Танна Іерусалим и пук Іудей и пук іемне-ковьт 
лыр Іордан видденин сунне,

6. И сій рыствэттен совст Іордэвест и кайдэттен 
рикійнис.

7. Ну куэсь Эвван уйній іеннег фарисейед и са- 
дукейед иджес горра пуэттем рыствэттем варас, в;иль- 
кій сійе: кувд шэвтус тій! кіе тійе пакай виччед пуэт- 
тей сіентмужест паго.

8. Те туешеккед кайдэтмуж авехей шантайт;
9. И іеллед юрьтед сарнед ичсант: ачь минест ли 

Абрам; тэн мильт што мун сарвам тійе, што Иммель 
оай тайн кидгійн паяс пайнестед парнайт Абрама.

10. Уже и акві ор мурій манткіин: юкке мур, ку 
ій путь ншг шантайт, чухпьеб п суэхпьеб толле.

11. Мун рыстам тивыйт чадзест кайдэтмутше; ну 
ли мунэ мильт пуэттей самьямп муввэд; мун ым анехт 
куньтед сонэ камгійт; сон рыстлешкоат тинійт Пась- 
вуйтісійн и толыйн.

12. Сонэ коайв ли кидест сонст и сон чилв и- 
джес яв-сіемен-таккэм-пэрт, и копч пшеницес айхта, а 
яв-шэнтем суйн сон поалт чацкиахтем толыйн.

13. Танна поат Исус Галилеест Іордане, Эвван 
горра, рыстаэттед соыст.

14. Эвван же тульсэлый сонэ, и сарнай: мынне 
быт рыстнэттед тонст, п тонна ыынне поадах?

15. А Исус цилькій сонне вуэста: куде ать нит; 
тэн гуэйв што нит мійе шіехт туйшед юкке вуйкедву- 
дэ. Танна Эвван луэшт сонэ.

16. И рыстнэтманч Исус вактыньне чадзест війдій; 
и кич, альме сонне авнын, и уйній Эвван Иммель 
вуйрас, ку вуэлас пудій, готь колупь, и сонэ элэ ниій.

17. И кич, сарнешкудій альмійн ин: Тат ли мунэ 
шабъшем альк, ку ли мунэ иркед мильт.

Нядьдянт алкхэш.

Тапна ляй Исус выкманч вутісин міехц-пайхка, 
кихчлем варас цуэртест.

2. И куэсь сон пазьхій ніель-логе піейвед и ніель- 
логе ійед нялгешкудій маренуссе.

3. И  пудій кихчлей сонне, и цгількій: буди тон 
Иммель альк, ціелк што лехчин так кіедге ліейпен.

4. Сон же цилькій сонне вуэста: ли кирьханч: ій 
линче эвтын лійбпн іеллед олмунч, а юкке санійя, ку 
війт Иммель няльмест.

5. Маліра ъест валт сонэ цуэрхт пась-ланна и 
ціеркахт сонэ діерьков ладв элэ,

6. И сарн сонне: буди тон линчих Иммель альк, 
суэхпьед вуэлас; тэн гуэйк што ли ішрьханч: сон пахк 
иджес іерклійт тонэ варас; и сій куньтешкуэттеб тонэ 
кидійдис альн; ык тон кускче вядка юльгійнант.

7. Исус цшгькій сонне: ли кнрьхаич нит-же: іель 
тон кихчель Шурэ, иджант Имыель.

8. Васьт валт сонэ дуэрхт и вык чевта эл тіерьм элэ, 
и вуэзхал сонне пукыйт тан альме цар-іемнійт и синэ славе.

9. И сарн сонне: мун пук тэ-лайте тонне антам, 
буде коммеринчих мынне юэлка.

10. Танна Исус сонне сарн: уйт мунст іерс зайя, 
сахтан; тэн гуэйк што ли кирьханч: Шурре, тонэ 
Иммдя коммэрдэл и эвт сонне служэ.

11. Танна куэт сонэ цуэрхт; и кич іетргал пут- 
тин сонэ горра и слудшшн сонне.

12. Куэсь Исус кулый, Эвван ли антанч оррем- 
сайя, сон мэный Галилейя.

13. И сон куэсь кудій Назарет, пудій и іеллеш- 
кудій Капернаумест, міср-рынтест; Завулон и ЬІеффа- 
лим раій сизн.

14. ІДто шэнтахч сарнманч пайель пророк Исайя, 
ку сарн:

15. Завулон іемне и Неффалим іемне міер е я й н  

альн Іордан туккеи, рыстнахтем Галилей;
16. Мыр оррей сіевньдэзест, уйній шур чувэ и 

сорьм іеинест и кэпеест орэійт чуввед шэнтій.
17. Теде палест Исус сарнашкудій Иымель сагыйт 

и ціелькешкудій: кайдэттед, тэп гуэйк тт о  альм цар- 
валт альтля пудій.

18. Куэсь сон мэный альт Галилей міерред, сон 
уйній кухт вильле, Сымман, кохчма Піедред, иУэньтрей 
сонэ вильле саймійт поткмен міерре; тэн гуэйк што 
сонай лейин куль-шилей.

19. I сарн сійе, што пуэттед мунэ ыильт и мун 
тинійт туешам олмунч-шиллиен.

20. Сій вактиньне куттен саймійдис и вулышн 
сонэ мильт.

21. Куэсь сон вульгій тест эвдэс, уйній сон нумбе 
кухт вильлинч, Яхко Зеведей альге и Эвван сонэ виль- 
ле вэнсест эджійнис Зеведеійн, чыхтем саймійдис, и 
коччай синійт.

22. И  сій вактиньне куттен вэнсес и аджес и 
вулькии сонэ мильт.

23. I  воттэдій Исус пук Галилей мильт, уэпест 
синый синагогыйн, сарнай цар-валд Евангели и лыц- 
цій юкке кэбэ и юкке уэйнахтемвудэ олмуйн.

24. И мэній сонэ баяс сак пук Сирей мильт; и 
пуэхтиш сонне пукыйт кэблайт, койн лейин юккеналшеы 
кэбэ и уэйнахтемвудэ, и вуррей олмыйт и мап-кэблайт, 
и самхемес-кэблайт, и сон лыццій синійт.

25. И вулъгій сонэ мильт іеннэг олмнеттед Гали- 
леест и логе-лань-іемнест и Іерусалимест и Іудеест и 
Іордан туккен.

Выдант алкхэш.
Куэсь сон уйній олмыйт, сон мэный тіерме элэ; и 

куэсь сон ыштый, путтин сонне сонэ уэпсувэе.
2. И соп аведь иджес няльме, уэпесть синійт, 

сарнай:
3. Оазлэж тэк ліеб, кук ліеб вайваш итікійнис; 

тэн гуэйк што сннэ ли альме цар-валт.
4. Оазлэж ліеб луйкей; тэн гуэйк што сій іэскеб.
5. Оазлэж тэк ліеб, кук ліеб суэне; тэн гуэйк 

тто  сійе кутьед лянч іемне.
6. Оазлэж тэк ліеб, кук ліеб вуйкедвудэ ніельгест 

и кошкест; тэн гуэйк што сій линчин калнанч.
7. Оазлэж ліеб тэк, кук ліеб лавьдес олмо; сійе 

лянч лавьдесвут.
8. Оазлэж тэк ліеб, кук ліеб кутькійнис пухтас; 

сій линчин уйнед Иммель.

9. Оазлэж мырдэттей ліеб; линчин сій сарнманч
Иммель алькен.

10. Оазлэж тэк ліеб, кук ліеб вуэеханч іерс сайя 
вуйкедвудэ гуэйк: синэ ли альм-царство.

11. Оазлэж тій ліеппед, куэсь тинійт линчиш са- 
нійн чудзхэллэд и вуехед и юккеналла віере саный- 
гуэйм тиныйт віерьхэллэд мунэ гѵэйк.

12. Рамшэттед и віеслушшед; тэн гуэйк што шу- 
рэ ліеб тинест лайхе альмест: нит вуехиш и пророкійт, 
кук лейин эвтель тинэ.

13. Тій ліеппед іемней 'суль. Буди суль кадхинч 
самайдис, мыйн сопэ туйшах суэллэй? Сон уже ни коз 
ій анехт, а што суэхпьед сонэ олкус олмыйт пайель
ваньцем налла.

14. Тій ліеппед тан альме чув. Ій уэй кахтьед
лань, чуэнчей тіерм. альн.

15. И пуэлханч тувас асьте вуэлла ій ціетікхувз, 
а ціеркхув тувас юльг элэ, и чуэв пукійт пэртест.

16. Нит ань чуэв тинэ чув олмый эвдест, што 
сій уйнчин тинэ шиг туійт. и китчин тинэ альм-адже.

17. Іеллед юрьтед тт о  мун путтим еіегхед за- 
кон или пророкыйт: мун ым сіегхед поаттанч, а тіев- 
тед путтим.

18. Вуйкест ыуп тійе сарнам: кон ій чацк альм 
и іеыне, ій ни эхт іота или ни эхт цякас лудэ зако- 
нест, эвтель кон ій тявто пук.

19. И тадэ мильт, кіе сіегахт эвт тайн удмус 
пахкмужійн и уэпест олмыйт нит; тэт лянч кохчманч 
уцмуссен алъм-царствасьт: а кіе тайт туяпгг и уэпест, 
тэт лянч цялхкманч шуррен альм-царстваст.

20. Тасьт-го мун тійе сарнам: буди тинэ вуйкед- 
вут ій линче іенамп кирькидій и фарисеій вуйкедвут- 
тед, іеппед линче мэннед альм-царство.

21. Тій кулыйт, што ляй цялхканч поарсійт: іель 
коньт; кіе е о н т , тэт  л я н ч  антанч судэ вуэлла.

22. А мун цялкам тійе, юкке сіентней вильлес элэ 
пусьтійт, лянч антанч судэ вуэлла; а кіе цялхк виль- 
лис: рака, лянч антанч синедріон вуэлла; а кіе цялхк: 
ыіелхемес, лянч антанч тол-атту.

23. Нит, буди тон путтах иджант лайх волхра, и 
тампе муштьях, жто тонэ виль юрт тонэ вуэста 
мыйт-ни;

24. Еудь тогэ лайхант волтар эвте и мзнэ, эвтель 
мырдэд вильлійнант, и танна пуэдэ, путь лайхант.

25. Мырдэд пакьійнант вактамп, кон тон соныйн 
лях варэст вял, што тоныйн паккэй ін антчи тонз 
судья, а судь ій антчи тонэ слушья и тонэ іет ыіпт- 
хехчиш турма.

26. Вуйкест тонне сарнам: тон тампет ык піезь; 
кун тон ык авьт матіемус тяркпе.

27. Тій кулыйт што ляй сарнманч поарсійт: іель 
туешт блудэ.

28. А мун тійе цялкам: кіе кяхч нызан-олмо элэ 
тахтмужійнис, сон уже ряхктувуй соныйн куткійнис.

29. Буди тонэ уэльгис-піель чальм тонэ вык рях- 
ка; рутте сонэ мянда и суэхпе иджесант паго: тэн- 
гуэйк што пурямп лянч тонне, што тонст эхт рувь 
майкьяхч, а й лихче пук тонэ ротргь суэхпьянч атто.

30. I  буди тонэ уэльгис-піель кит тонэ в ы е  рях- 
ка; чуп сонэ іерс сайя, и суэхпе иджесант; тэн гуэйк 
што лянч пурямп тонне што майкьяхч эхт рувь тонст 
а ій пук лихче тонэ роркь суэхпьянч атто.

3 1 . Дялхканч ли нит-ж е, што буди кіе раткьинч 
иджес капгесг, ань ант сонне раткьем-Еирь.

32. А мун цяляам тійе: кіе ратяай Еапгестес іе- 
рес віерасвудэ гіеччен, мэн блудэ гуэйв; сон в ы е  сонэ

блудэ туэйя; и кіе найхтлат ратканч капге, тэт туяшт 
блудэ.

33. Вялъ тій кулыйт, цялхканч ляй поарсійт: 
іель мэнэ пайель Иммель-сане, а тіевт иджапт Иммель- 
сане Иммель эвдест.

34. А мун дялкам тійе: іель кліендэд нк мэн віерьт: 
ни эльмійн, тэн-гуэйк тт о  сон ли Иммель ыштем-сай;

35. Ни іемнійн, тэн-гуэйк што сонэ юльксаеліеб; 
ни Іерусалимыйн, што сон ли піур царэ лэнь.

36. Н и унвинант іель кліендэд, тэн-гуэйк што ык 
уэй ни эвт вупт туешед вилкден или чахпден.

37. А ань нит лянч тинэ сань: ли, ли, иллях, 
иллях; а ми ли тан элэ, тэт ли нюэзест.

38. Тій кулыйт што ляй цялхканч: чальм чальме 
сайя и пань пане сайя.

39. А мун тійе сарнам: іеле вуэстласьт нюзійн. 
Ну кіе тонэ часк уэльгис-піелв нирре, кавест сонне и 
нумпь піель.

40. И кіе татаст тоныйн суттэттед, и вальтед 
тонст пайт, аньт сонне и олгельт асгійдант.

41. I кіе тонэ вулгахт соныйн ваньцед эвт вирст, 
ваньц соныйн кухт.

42. Аньт тэз, ку тонст ан, и тесвт кутонсттахт 
лайнас валвтед, іелв коввес паго.

43. Тій кулыйт, што ляй цялхканч: шабешт и- 
джант алвдес и кунвт ніене иджант пас-олмо элэ.

44. А мун цялкам тійе: шабшеккед иджант пас- 
олмвійт, блавэсловвед кук тиныйт кордин, туйшеккед 
сійе пуре, кук тиныйт іеб шабешт, и коммердэллэд тэй 
эвтелв, кук тинвійт чудзъхэллэб и ввіхчтеб:

45. Што шэнтчиппед алвм-аджант алвкен; тэн гуэйк 
што сон пахк пяйвасв пайнед пасникій алвн и пурій 
алвн, и вулкхал абрв вуйк-олмый элэ и віерв-олмы й элэ.

46. Тэн мильт што, буди тій алькбэттед шабшед 
тэйт, кук тиныйт шабшеб, ми ляііч тійе палькійт. Н ит- 
же чоатрс копчей туйшеб?

47. И буди тій іельбиттед пуэрасьт эвтій виль- 
линт-гуэйм, мыйт тій туешеппед іерес туійт? Нит-же и 
рыстнахтем туешеб?

48. И нит тій куэтьеккед тивтса, кохт тинэ альм- 
ачь ли тивтас.

' Ы

Кудант алкхэш.

Кихчед, іеллед аньтед иджант антмушійт олмый 
эвдест тэн гуэйк што уйнчин тиныйт; іересналла тійе 
ій линче пальхк тинэ альм-аджест.

2. Нит; еѵэсь тон вайваш-антмушійт антах, іель 
райк-мурэ чэдэ кукхэл иджант эвдест, кохт туешеб 
кухтла синагогыйн и іэтксист, што олмо синыйт еит-  
чип. Вуйкест тійе сарнам: сій уже вальтеб иджес пальк.

3. А топслу. куэсь тон андах вайваш-антмушійт, 
ань т.онэ чиндж кит ій тидчи, мыйт еал уэльгис-кит;

4. Што тонэ антмужэ лихчин пяйхтест; и тонэ 
ачь, ку уйн пякхх-туійт, макс тонне элмед.

5. И, кѵэсь коммэрдэлах, іель нит туетт. еохт 
кухтла, кук шабъшеб іэскнед синагогыйн и углійн іэтк- 
сій мильт коммэрдэллем варас, што вусьхувчин олмый 
эвдест. Вуйкест тійе сарнам, сій уже вальтеб иджес 
пальк.

6. Тон-же куэсь коммэрдэлах, мэнэ иджант пэрьхте, 
лохкед увсант и коммерт иджант ачча, ку ли пяйхтасьт; 
и тонэ ачь, ку уйн пяйхт-туе, макс тонне элмед.

7. А кузсь тій коммэрдэлбуэттед, іеллед сарнед лике 
сагыйт, го рыстнахтем; тэн мильт што сій юрьтеб, што 
іенгеттед иччис саныйн лянч кулманч сйнэ сагэ.

8. Іеллед іеллед синый мильт; тіет тинэ ачь, ми 
тійе быт эвтель тэн; куэсь тій анешкуэтбеттед сонст.

9. А коммэрдэллэд нит: Минэ ачь, тон ку лях 
алъмест! ань пазьхув тонэ нэм;

10. Ань поат тонэ дарство; тонэ валт ань лянч 
и іемне альн кохт альмест;

11. Минэ тармьинч лейп аньт мійе тан пяйвас;
12. И кудэ минэ вильгійт, кохт и мій куттеп 

вялглайдан;
13. И іель выгъ миныйт ішхчлемушше, а піесьт 

миныйт нюэзест. Тэн-гуэйк што тонэ ли царство и сам 
и шур-нэм акь баяс. Амин.

14. Буди тій альгнеппед олмыйт простьед синэ 
рикійт, танна и тинынт просьтай тинэ альм-ачь.

15. А іеппед альгне простьед олмыйт синэ ри- 
кійт, танна и тинэ ачь ій простье тійе тинэ рикійт.

16. Нит-æe куэсь тій пазьхеппед, іеллед тіеньтед 
уйвидант вуэлас готь кухтла: сій пійеб казвайдис 
сіевньден тэн варас што вузьхуввед олмыйт пазьхейен. 
Вуйкест тійе сарнам: сій уже вальтеб палькес.

17. А куэсь тон лях пазьхемен, вуйтель оайвант 
и пэзэ касвант;

18. Тэн гуэйк што иттед пазьхейен ій олмый ва- 
рас а иджант адже эвте, ху ли пяйхтасьт; и тонэ ачь, 
ку уйн пяйхт-туійт, ыакс тонне элмсе.

19. Іеллед копчед иччант еалайт іемне элэ, 
косьт куэйхе и руст торм и косьт сул-олмо раппэб и 
суэлнеб;

20. А копчед иччант еалайт алма, еосьт Е уэйх да  

ни р уст  ій  тормэ, и еосьт сулло іеб р аб  и суэл эн т  іеб .

21. Тэн м и л ьт  што ео сь т  ли типэ еал, тампе лянч 
и Е утьк  тинест.

22. Чальм ли лишк варас тувэсен. И ітит, куэсь 
тонэ чальм лянч путтес, танна лянч пук тонэ лишк 
чуввэд.

23. А куэсь тонэ чальм гаэнтинч нюэссен; танна 
лянч пук тонэ лишк сіевньден. И нит, куэсь чув, ку 
ли тонст, лянч сіевнедвут, маньтем лянч танна сіевнедвут?

24. Ій уэй ни кіе слуіпшед кувьт шурре; или эвт 
ій шабэшешгуэд, а нумпь алк шабэшед, или сон тэн 
пинешкоат, а нумпь ій альк воарьдед. Іеппед уэй слуш- 
шед Иммела и Маммона.

25. Тан мильт тійе цялкам: іеллед вулэхеккед 
пджант итрс гуэйк, мыйт порред и мыйт юккед. ни ій 
иджант рочіьк варас, мэйн тэввэнэттед. И/пк ійя ля 
шурямп пормушшед и рогіьк ійя ля шурямп асгійт?

26. Вилшхеккед альм лоньдій элэ: сій іеб кальв 
ды ни чуп іеб ды ни копч іеб айтійт; и тинэ альм-ачь 
порт синыйт. Іеппеда тій лях чевта пурямп синыйт?

27. И ни кіе тинест ій уэй иджес вулыйн латьхед 
рорькес (хотя) и эвт карыіель віерьт.

28. И асгій варас мэйт тій вулэхетіеп? Кнчсеккед 
пялтэ поалэй элэ, кохт сій шэнтеб. Сій іеб лык ни 
мэйт, и ни понэ іеб.

29. А тійе цялкам: и Соломон турред славесес ій 
тэвнэтманч нит; готь юкьянч синест.

30. Го нит Иммель тэвнахт пялт-разь, ку тарьм 
ли, а ента лянч суэхпянч кивкна, то тинійт вял пу- 
рямп тэвнахт, вавь-віерлайт!

31. Тэн гуэйк іеллед вулэхеккед и іеллед сарнед: 
ми мійе порред? или мэйн тэвнэттед?

32. Тэн гуэйк што тан пук оццеб рыстнахтем; и 
тэн гуэйк што тинэ алш-ачь тіет, што тійе тайт пук 
быт.

33. А эвтель оццед Иммель царства и сонэ вуй- 
кедвудэ, и тат тійе пук лянч.

34. Тэн мильт іеллед вулэхеккед ентьинч піейв 
варас. Тэн гуэйк што ентьинч піейв ич лянч вулэхед 
иджсс варас. Лянч юкке піейвест иджес варас вуллэд.

ІСиччант алкхэш.

Іеллед суттед, и іеппед линче сутма.
2. Тэн гу эЙ Е  што маньтем тій судыйн сутбэттед, 

тэйн судыйн и линчбэттед сутманч; и маньтем тій ми- 
рійн міерьдеппед, мукка мирійн и тійе міерьдешкуэдет.

3. И мыйт тон кичах оавса элэ, ку ли вильлянт 
чальмест, а омп мурэ иджант чальмест кулэ ык?

4. Или кохт цялках вильсант: орест, мун валдам 
оавса тонэ чальмест; а кич, тонэ чальмест ли омп мур?

5. Тонкухтланч! Вальт эвтлест омп мурэ иджант 
чальмест, и танна уйнах вальтед оавса вильлянт чаль- 
мест.

6. Іеллед энтлеккед пась-еалайт піенгійт, и іеллед 
суэхпед иджант земчуг шегій эвте, што сій іеб топче 
тэйт юльгис-гуэйм и маст махцлеммен іеб кышкнехче 
тиныйт.

7. Аннэд, и лянч тійе антанч; оццед, и ковнбет- 
тед; такдэттед;, то и авьдет тійе.

8. Тэн-гуэЙЕ што ЮЕЕе нэй валт; и оццэй Еавн, 
и таЕдэтья авьдет.

9. Лійя тиный кэскест муЕЕа олмунч, ку  ̂ куэсь 
сонэ альк анаст сонст лейпе, антахч сонне ЕІедге?

10. И куэсь ансахч куле, альтнахч сонне кувдэ?
11. И нит, го тій, Е ук  ліеппед пак, уэйбеттед 

аньтед парнаидант шиг антмужійт; тэйн іенамп ант 
тинэ альм-ачь ш и е н ій т  т э й т ,  е о е  аннэб сонст.

2

12. И нит, пукыйн, кохт хаххед што олмо еалъ- 
чин тиный-гуэймъ, нит и тій іеллед синый-гуэйм; тэн- 
гуэйк што тэ-лайне ліеб закон н пророк.

13. Мэннед тэккис увс мильт; тэн гуэйк што хэх 
укс ли шур и тэт чуэкас ли конхэг, ку вык майкем 
сайя, и іеннэг вардеб тэй мильт.

14. Тэн гуэйк што хэх укс ли хэккед и чуэкас ли 
кіеньц, koe выккеб іеллемсайя, и тед олмнеххед ій 
іеннэг ля, Еок ковнеб хэйх.

15. Варьдуввед килесь-пророЕыйн, кок потлеб тійе 
лампас-асгій-гуэйм, а сисн сій ліеб кышкей чэлп.

16. Синэ шантай мильх хихбеххед синыйх. Копчах 
хон. ые, вын- ыурьійт чохкэй-мисткест или смоквайт паш- 
нэнтей разест?

17. Нит юкке шиг мур шэнтад шиг шантайт; а 
нюэзес мур и шэнтад нюэзес шантайт.

18. Ій уэй шиг нур пуэхтед нюэзес шантайт, и 
нюэзес мур пуэхтед шиг шантайт.

19. Юкке мур, ку- ій пѵть шиг путтайт, радет и 
суэхпьет толле.

20. Нит синэ шантай мильт титбеттед синыйт.

21. Ійюкьянч, ку сарн мунне: Господи, Господи, 
линче мэннед аль^і царства, а тэт; ку тявт мунэ алыі- 
адже таххмуж.

22. Іеннэг лянч мынне сарньеххед хэн піейв: 
Господи, Господи! Вай мій хонэ нэмесх эвхлесх айгій 
сарнайм? и вай мій хонэ нэмыйн вуэехійм цурмійх? 
и вай мій хонэ нэмыйн іеннэг кусьхнаххем хуйед 
хуешійм?

23. И ханна ыун сійе сарнам: мун ни куэсь ым 
хіехханч хпныйх; мэннед іерс сайя мунсх, хій закон- 
хеммес хуешее.

24. И нит пиям юкья, кіе култал тэлайт мунэ 
сагнйт, и кіе еал синый мильт эвт-налшемен милвес 
олмыйн, ку тушпт пэртес павьте элэ.

25. И вульгій абрь и тивтин іогэ, и питрьин 
пиг|гэ и чаввин тэн пэрт элэ, и сон іорманч ій, тэн 
гуэйк што сон ляй туетанч павте элэ.

26. А юкьянч кіе кул тайт мунэ сагыйт и ій 
туешт нит, лянч пійманч эвт-налла милъхеммес олмыйн, 
ку туешт иджес пэрт вунтас элэ.

27. И вульгій абрь, и кольгдин іогэ и пиркыін 
пит]гэ, и выррин тэн пэрт элэ; сон и іорый и ляй 
сонэ іормуш шур.

28. И куэсь Исус луптій тайт сагыйт, олмо див- 
дэттен сонэ матьхемуж.

29. Тэн гуэйк што сон уэпесьт синыйт кохт валт- 
данч, а ій нит кохт кирькид и фарисее.

Кавцант адкхэш.
Куэсь сон тіермест нній; сонэ мильт пудій іеннэг 

олинеттед.
2. И  кич, пудій проказеной олмунч, коммэрдэлый 

сопне и цилькій: Господи, го тон татпих, оаях мунэ 
путтесмахтед.

3. Исус вуйкій кидес, кускый сонне, и цилькій: 
татаіі, путтесм. И соя вактиньне путтасьм проказэст.

4. И цялхк сонне Исус: кич7 ни кіез іель сіельк; 
а мэнэ вузехт иджант пахші, и путь лайх, кон пакай 
Моссей, сійе вусьхемушшен.

5. А куэсь мэный Исус Капернаума, сонне пудій 
чуэтсанч и анай сонст:.

6. Господи! мунэ слушіпей ляш куэдест луэштанч- 
кэбест, и кэрсинне мухцдат.

7. Исус цялхк сонне: мун поадам, тирвхадам сонэ.

8. А чуэтсанч вуэста сарнай, цильеій: Г осподи! 
Мун ым костманч тэн райя, тто  тон поадчых мунэ 
лагэ вуэлла; а ціельк эвт сане, то тирвхув мунэ слушшей.

9. Тэн мильт што мун лям и пакэлвэс; а анам 
салдхайт вуэлнан, и сарнам эхти: мэнэ, и сон вуэлк, 
нумпа: пуэде, и сон поатт; и иджант слушья: туешт 
тэн, и туяшт.

10. Го Исус тэн кулый, сонне вырій тиввен, и 
сон цилькій иджес мильт пуэдеійт: вуйкест сарнам тійе: 
ни Израилэст ым ковнманч мукка віерэ.

11. Сарнам тійе: іеннег поат нурьтей горрен и 
уэрьем-піельт и комлеб (туэль гурре) Абрамыйн, Иса- 
кыйн и Яхкыйн альм-дарствасьт;

12. А царство альге ливчен суэхгшанч олкмус 
сіевньдессе; тампе лянч луэйхкмуш и панес-гуэйм кацкмуш.

13. И цильеій Исус чуэтсвнче: ыэнэ; и, еохт тон 
вісрьих, нит и тонне лянч. И сонэ слушшей тирвхувый 
тэнхананч вуэрест.

14. Пудій Исус ІІіедар пэрхте и уйній сонэ вуэн- 
нам ліешмен пулле-кэбест.

15. И кускій сонэ китте, и пулле-кэп куді] сонэ. 
И сон кодцай и служій сійе.

16. А готь шэнтій іеЕнанч; сонне пуэхтиш іеннэг 
цуэрхтлинчед и сон вуехт вуйдсійт сопыйн, и тирвхэт- 
тій пуЕыйт кзблайт;

17. Што нит шэнтахч, еохт ляй  сарнманч пайель 
пророЕ Исайя, Еу сарн: сон вальтій иджес элэ ыинэ 
уэйнахтмѵжыйт, и Еунтьгудій Еэбыйт.

18. Готь уйній Исус пыр иджес іеннэг олмнеттед, 
паЕай (уэпсувъійт) вуйед пайель нумпь пялла.

19. Танна эхт Еирь-Еит пудій алвтла и цильеій 
сонне: уэпсей! мун вуэлЕам тонэ мильт, хош тон еозэ 
мэнъних.

20. II дялхк сонне Исус: рнмнійн ліеб вуэдк и * 
альм лоньтійн ліеб піесь; а олмо альгест ильлях козэ 
уэйвь никлахтед.

21. А нумпь сонэ уэпсувъійн цількій сонне: Го- 
споди! лушьт мунэ эвтель вулькед и рухкед иччан аджь.

22. А Исус сонне цилькій: пуэде мунэ мильт и 
куде ямьейт чиккед иджес ямьейт.

23. И куэсь сон мэный вэнсе; сонэ мильт вулькин 
сонэ уэпсуввей.

24. И кич, танна шэнтій шур шэт) міересьт, нит 
што пайель вэняас мэннин нэмп; а сон удій.

25. Танна сонэ уэпсуввей путтен сонне, довьнин 
сонэ и дилхкин: Господи! піесьт миныйт, майкьеш- 
кудим.

26. Сарн сон: мэйт тій мукка ліеппед пэлч; вань- 
віерла? Теде раест сон коццай, килвтій пидкыйт и 
міерэ, и шэнтій шур куэльхк.

27. А олмо тэвтушшин и дилхкин: кіе тэ-лахте, 
го пидгэ и міер якхэллэб сонэ?

28. И куэсь сон нумпь пялла пудій, Гергесин 
іемня; путтин сонне вуэста кухт дуэрьхтла, руфыйн 
лихтма, чевта кутькеш; нит што ій тустма тадкь вар- 
дед ни кіе.

29. И кич, сій кукхэлшкуттин: ми ли тонст туійт 
минэ варас, Исус, Иммель альк? Путтих тигэ эвтлест 
айкій мухцед миныйт.

30. А синест кухкен пнньнпш шаккед шур чудцо.

31. И цуэрьт аннун сонст: го тон вуехинчих ми- 
ныйт, то вулгэхт миныйт шакь-чуцья.

32. И сон цилькій сійе; мэннед. И сій лихтин и 
вулькин шакь-чуцья. И кич, пук шакъ-чуэдзе суэхпьэдій 
пядк-саест иіерре, и майкьин часса.

33. А пиннее вичлин; и куэсь сій путтин ланна, 
сарнун пук туе и тэн лык, кохт цуэрхтлай туе шэнтій.

34. И кич, пук лань видій вуэста Исусе; и готь 
уйнин сонэ, аннун, што сон вуэлкахч синэ іемнест паго.

Авцант алкхэт.

Танна сон мэный вэнсе, вулькій маст пайель и 
пудій ланнась.

2. И кичь, пухтиш сонне луэштанс лавве кэбла, 
ку ляй пійманч тульле альн. И готь Исус уйній синэ 
вирэ, сон цилкій кэблинче: тон лехчих ровас, парнням! 
куэтьеб тунне тонэ ріекь.

3. Тан пале куэ ля койн кирь-кидыйн цилхкин 
иччис: сон Иммель лайхт.

4. А го Исус уйній синэ юртгійт, цилькій: мэн 
гуэйк тій юрьтбеттед нюэзес юртгійт иджант кутькест?

5. Тэн гуэйк што ми ли кіехпсамп ціелхкед: 
куэтьеб тонэ ріекь, или ціелхкед: еоццо, воттэд?

6. А што тій тіедчиппед што олмо альгест ли 
валт іемней альн рикійт куттед (танна сарн кэблинче:) 
коццо; вальт иджант тулле, и мэнэ коатсант.

7. И сон коццай, вальдій иджес тулле, и вулкій 
коаттась.

8. Олмо кохт сій уйнин тэн, тэвтушшин и кихтин 
Иммель, ку ляй антанч олмыйт мука валт.

9. Куэсь Исус туде горрен воттэдый, сон уйній 
олмо ормен и пошлин копчмен, нэммед мильт Махтьвей, 
и сарн сунне: пуэде мунэ мильт. И сон коццай и вул- 
гій сонэ мильт.

10. И  куэсь Исус ыштей порред пэртест; іеннэг 
мыттаред и ряклинчед пудій, и ыштнип соныйн и сонэ 
уэпсувъій-гуэйм.

11. Ко Фарисее тэн уйнин, сій цилхкин сонэ 
уэпсувьійт: мэн гуэйк тинэ уэпсей пор и юк мытта- 
рій-гуэйм и ряклай-гуэйм?

12. Исус тан кулый и сійе цилькій: тирвас ол- 
мыйт лурьнее ій бидэ, а кэп-олмыйт.

13. Мэннед, уэпсуввед, ми тат ли: лавведвудэ 
татам. а ым тат лайхійт. Тэн-гуэйк што мун путтим 
кохчед ым вуйк олмыйт а ряклайт кайдэттем варас.

14. Танна пуэттеб сунне Эвван уэпсуввэе, и сар- 
неб: мэн варас мій и фарисее пазьхеп іеннэг. а тонэ 
уэпсуввэе іеб пазехт?

15. И цилькій сійе Исус: уэйеб вай іеб пяцлуш- 
шед найм-куэде альгь, кон синый гуэіш ли вунтем? А 
пуэттеб піейве, куэсь синест аньсет вунтем, и танна 
алькеб пазъхед.

16. И нп кіе ій тур уэмь ассэг паштьнахтем 
лійнійн; тэн-гуэйк што оттест турманч кышк уэмь асгест 
и райк вял шурямп лянч.

17. И тіт -ж е іет валлу вэрс вине уэмь віерц 
сызэ; а іерес налла уэйеб віерц кышкьед, п вин пук 
еолк, и віерц пук тормъеб. А вэрс вин валэт от віер- 
цій сызэ, и кухту линчин чабэіі.

18. Куэсь сон сійе тан сарнай, пудый сунне шур 
олмупч, коммэрдэлый сунне п дилькій: мунэ нійт ать 
ямешкудій; а пуэде, пій сонэ элэ кидант, сон лянч 
іелмен.

19. Еоццай Исус, вульгій сонэ мильт и сонэ 
уэпсуввэе.

20. И кич, нызан-олиунч, ку ляй кухтемплоге 
иккед пуцмен вэр-колкмужест, пудій сіелъг-біельт и 
кускый сонэ азъ-рявна.

21. Тэн гуэйк што сон сарнай иджес варас: што 
кускнем сонэ асъгыйт, то танна мун тирвхувам.

22. А Исус коввис, уйній сонэ и ц и л ь е ій : іеле 
равсиньне, нійтням! тонэ віер тонэ п е с т ій . II нызан- 
олмунч теде вуэрест шэндый тирвас.

23. И готь Исус пудій шур олмо пэрхте и уйній 
нюркее нюргем-мурыйн и олмыйт суэхпдэттем;

24. Цилькій сійе: лихтед олгус; тэн гуэйк што ій 
яманч нійт, а оат. И сій луннюн сонэ.

25. А куэсь лійин олмо вулкханч; сон мэный сызэ, 
вальтій сонэ кидест, и нійт коццай.

26. И вульгій сар тэн баяс пук тэн іемне мильт.
27. Куэсь мэныи туде горрен; сонэ мильт путтин 

кухт чальмхеммес п кукхэллин: лихчих мійе лаввед, 
Исус Давыд альк!

28. А куэсь сон пудій пэрьхте; чальмхенмес пут- 
тен суние. И сарн сійе Исус: оскбеттед, іеппед, што 
мун оаям тэйт туешед? Сій сарнеб сунне: оскеп, Гоподи !

29. Танна сон кускій синэ чельмійт, и цилькій: 
тинэ вирэ мильт и лянч тійе.

30. И авнин синэ чальме; и Исус цилькій кэр- 
синне сійе: кихчед, што ви кіе ій тіедче.

31. А сій го лихтен, вулкхен саг пук тэн іемне 
мильт.

32. А куэсь сій вульЕин; танна пухтиш сунне 
нюхчмахтем олмо, цуэрхтла.

33. И, Еуэсь цуэрхт ляй вуеханч, нюхчмахтем 
альгій сарнед. II олмо тэвтэжзшгуттин, ц и л х е и н : ій  

линч ни вуэсь млтка ытмут Израілэст.
34. А Фарисее сарнун: сон вуехал цурьтійт цурь- 

тій шуремузэ самай-гуэйм.
35. И воттэдый Исус пувый лэнній и сидый мильт, 

уэпесьт синэ синагогыйн, еарнинт царства Евангели 
и тирвхэттій юкЕе Еэбест и уэйнахтемвудест олыыйх.

36. Готь сон уйній іеннэг олмнеттед, сон ша-

лышт синыйт, што сій лійин висманч и пидкнанч, готь 
лампас, койн ій лях пиннее.

37. Танна сарн иджис уэпсувъійт: ліейп-суйнед 
іеннэг, а чупъеттед ванас.

38. Тэн гуэйк аннэд яв-суйній хозьине, піто сон 
вулкхахч чупъійт иджес яв-суйнійт.

Логант алкхэш.
И сон коччай иджис кухтемп-локь уэпсувъеттед, 

и эньтій валт торхкмас вуйтісій элэ, синыйт вуехем 
варас, и лэхцед юкке кэбэ и юкке уэйнахтемвудэ.

2. А тэк ліеб кухтемп-локкед апостолыйн нэмэ: 
вусмус Сымман, кохчманч ГГіедрен, п Уэньтрей, сонэ 
виль, Як Зеведее альк, и Эвван сонэ виль,

3. Иллип и Варфоломей, Фом и мыттар Махьтвей, 
Як Алъфее альк и Леввей, кохчманч Фадіен.

4. Сымман Кананит и Иуда Искаріот, ку и энь- 
тій сонэ.

5. Тайт кухтемп-логе вулкехт Исус, кильтій си- 
ныйт и сарнай: тій іеллед мэннед тортмас олмыит 
варе мильт и іеллед мэннед Самара ланна.

6. А мэннед эвтель Израил пэрт катманч лампсій 
горра.

7. И куэсь тій воттэдбеттед, сарнед, што альм 
царство пудій альтла.

8. Кэп-олмыйт лэхцед, проказ-кэблайт путтес- 
махтед, ям-олмыйт еалхеккед, цуртійт вуехеккед. Уэсьт- 
ханна вальтійт, уэсьтханна и аньтед.

9. Іеллед вальтед милдант ни колле, ни сылб, [ни 
віешке, ни поакнійдант,

10. Ни вуссыйт варро, ни кухт ассэг, ни кам- 
гыйт; ни суэмпь. Тэн гуэнк што туешей олмунч аняхт 
портеммушше.

11. Еон тій ланна или сійте мэнбэттед, еэччѳд, 

кіе таде пайкест лп анехей, и того куэтъеккед тэн 
райя, е о н  тій вульг іеппед.

12. А куэсь тій мэнбеттед пэрьхте, тирвхэттед 
соныйн, сарнед: мыр тан пэрьхте.

13. И готь тат пэрхт лянч анехей, танна поат 
тинэ мыр сонэ элэ: а ій линче анехей, танна тинэ мыр 
коввас тійе маст.

14. А гохь кіе тиныйт ій вальтне и ій вултлинче 
тинэ сагыйт; танна лихтед тэн пэртест или ланнест и 
пуштед юльЕІйдант вунтсест.

15. ВуЙЕест тійе сарнам: кіехпсамп лянч Содами 
Гоморра іемня сут-піейвсст, мэн тэн ланна.

16. Кич, мун вулЕхэлам тиныйт го лампсійт кэске 
чэлпый: и нит лехчбеттед юртей готь Еувдэ, и мальк- 
хеммес-игігэ, го голубе.

17. А варедуввед олмыйн; сій линчин аньтед ти- 
ныйт суттэттем сэійт, и иджис синагогыйн тиныйт 
ЕубэшЕуэттеб.

18. И линчин выккед тиныпт шур олмыйт и ца- 
рыйт мунэ гуэЙЕ, уэпесвудэ гіеччен синый и тортмэзый 
эвдест.

19. А Е у эсь  ти н ы й т  а н ь т е ш Е у эд е т ; іе л л е д  пяцлуж, 
е о х т  и л и  м э й т  ц іе л х Е е д ; т э н  г у э й к  ш т о  т э н  п а л е  ан- 
т а н ч  л я н ч  т ій е , мэйт ц іе л х к е д .

20. Тэн гуэЙЕ пхто іеппед тій линче сарнед, а 
тинэ адже вуйтіас лянч сарнед тиный сисн.

21. А виль ант виллес сорма, и ачь альгес; и 
вульЕеб парна иджес шэнтеій элэ, и ямьтеб синыйт.

22. И пук ЕуньтешЕуэдет тиный элэ ніене мунэ 
нэмэ гуэйк; а ву Еиршій кіедже райя, лянч пястанч.

23. А Еуэсь альгет вуехед тиный эхтед ланнест; 
виччед нумпь ланна. Вуйгест тійе сарнам: іеппед Еир-

кен Израил лэннійн пыр мэннед, а готь поат олмо 
парьн.

24. Уэпсуввэй илля шурямп уэпсейед, и слушшей 
ій шурямп иджес шурред.

25. Лянч уэпсувъя, готь сон лехч уэпсейійннс эвт 
налла, и слушъя, гот сон лехч иджес шурыйн эвт 
налла. Готь пэрт хозьин кочсшп веельзевулын; тэн вял 
чувтамп нэмсэлет сонэ кузтлаіт.

26. ЬІит, іеллед пэллэд синійн: илля нимипяйхт- 
туійт, ку рихчьихчи ій, н чикьювма илля ни ми, ку ій 
лихчи тіеттанч.

27. Мэн сарнам тійе сіевньдэзест, тэн сарнэд чувэ
бале; и мэйт пялля кулбеттед, сарнед лагый альн.

28. И іеллед пэллэд тэйн, кок роркь коньтеб, и 
ицк іеб уэй коньтед; а пэллэд іенамп тесьт, ку оай и 
ит|к и роркь майкед адест.

29. Вай микъеб кухт удь лонта эвт мив тярга 
вуэста? И  ій іор яи эхт синест іемня тинэ аджь пакханна.

30. А тинест и вупт уэйвест пуіі ліеб локманч.
31. I  іеллед пэллэд: тій ліеппед пурямп іеннэг 

уць лоньтнеттед.
32. Нит юкья, кіе мунэ томтсал олмый эвдест,

тэн и мун томтсэлам иччан альм аджь эвдест.
33. А кіе пяхтэдинч мунест олмый эвдест, сонст 

и мун пяхтэдам альм аччан эвдест.
34. Іеллед юрьтед, што мун путтим пухтед мырэ 

іемне элэ; ым поаттанч мырэ пухтед, а мик.
35. Тэн гуэйк што мун путтим олмо ратькед

аджесес паго, и нійд іенсес, и маре вуэнместес.
36. И вуэстлинчен олмне линчеи иджес куэтла.
37. Кіе шабашт аджес или іеннес іенамп муннэд, 

ій анехт мунэ эвдест; и кіе шабашт альгес, или нійдес 
іенамп иуннэд, ій анехт мунэ эвдест.

38. И кіе ій вальт рыстес, и ій вульк минэ мильт; 
тэт ій анехт лынне.

39. Ку итікэсь варед, кадахт сонэ; а ку кадехт 
иркэсь мунэ гуэйк, пинь сонэ.

40. Кіе тиныйт валт, и валт и мунэ; а кіе валт 
мунэ, и тэн валт, ку мунэ вулгехт.

41. Еіе валт пророк, пророк ньшме, сонне лянч 
пророк лайхмуш; и кіе валт вуйколмо, вуйк олмо ны- 
мест, сонне линчин вуйк олмо лайхе.

42. И кіе югахт эвт тайн уцъхайн эвтійн напійн 
кэлм чадзе, уэпсуввэе нымест; вуйкест тійе сарнам, ій 
кадахт иджес лайхійт.

Эхтэмпдогант адкхзш.

И куэсь Исус іэскій иджес кухтемп-логе уэп- 
сувъеттед матьхеммен; вулъгій томпе нумпь сайя уэпсед 
и сарнед синэ лэнвінн.

2. А Эвван, куэсь сон сіевнис саест кулый Хрис- 
тоз туійт, вулгехт куэхтас идясес уэпсувъіин,

3. Ціельхкед сонне: Тон лях, али ык, ку быт 
пуэттед, вай мійе быт нумпь вурьтед?

4. Цилькій сійе Исус вуэста: мэннед, ціельхкед 
Эвне; мэйт кулбеттед и уйнбеттед.

5. Чальмхеммес шэнтеб уйньен и лэхкэж ваньцеб, 
проказ-кэбла путтесмеб и кулнахтем кулэшкуэттеб, 
ям-олмо еалсэллэб и вайваш сарнеб шиг сагыйт.

6. И тэт ли оазлэс, ку ій линче мунэ баяс 
віерханя.

7. Ну куэсь сій вулышн, йсус альгій сарнед ол- 
мыйт Эвван баяс: мэйт тій вардійт пусьт саест кихч- 
мен? Вай олксуйн, питігын лыкхэллэм.

8. Вай мэйт вардійт ішхчмен? Вай олмо, тэвнах- 
танч суппис асгій-гуэйм? K o e  аннеб суппис асгійт, 
ливтьеб царэ т у р  пэртійн.

9. Вай мэйт вардійт кихчмен? Вай пророк? Да, 
сарнам тійе, и шурямп пророккед.

10. Тэн мильт што сон ли тэт, ео н  варас ли кирь- 
ханч: еи ч , Мун вулвхэлэм иччан іецЕал Тонэ васв эвте, 
Еу ва.лмашт тонэ варэ тонэ эвте.

11. ВуЙЕест сарнам тійе: нызан-олмыйн шэнтъійн 
ій чуэнчланч ни віе пгурямп Эвван рыстъеттед; а уць- 
мус альм царствест ли шурямп соннед.

12. А Эвван рыстее пійвійн тан райя альм царства 
валтай самай-гуэйм, и ео е  аннеб самайдис;ротьеб сонэ.

13. Тэн гуэЙЕ што пуЕ пророЕ и зя е о н  сарнун 
эвтель Эвван райя.

14. И готь тій татниішед вальтед, сон ли Илле, 
еоз бидій пуэттед.

15. Кіест ліеб піелле Еуллэд, ань вул!
16 . А Е Іей н  ыун пиям тан пулвдэг эвт налла? 

Сон ли эвт налла парнай гуэйм, е о е  орреб іэтЕсест и 
Еовсеб иджес товружій горра,

17. II сарнеб: мій тійе нюргайм нюрЕем-мурыйн, 
и тій іеппед сирманч: мій лавлэм тійе няцлушіпеи 
лавлайт, и тій іеппед ряЕманч.

18. Тэн мильт што пудій Эвван, ій порэ да ни 
югэ ій; il сарнет: сонэ сисн ли цуэрьхт.

19. Пудій олмо нарыі; пор и ю е ; и сарнет: еич 

тат олмунч, Еу пор и юе вине, мыттарій п ряклай 
томдас олмунч. И миллэввут ли вуйкьянч иджес пар- 
най-гуэйм.

20. Танна сон альгій сіевтед лэннійт, е о й н  ляй  

сонэ саюіед іеиамп вузеханч, тэн гуэйЕ, што сій іеб 
Еайдэтманч.

21. Нюэсь тонне лянч, Хоразия! нюэсь тонне 
Вифсайда! Тэн гуэйк што готь Тирест и Сидонест 
вусеханс лихчин самэ, кок ліеб тинест вузеханч, то 
тула сій ликкус кайдэтманч віерційн и куныйн.

22. А тійе сарнам: Тирре и Сидона кіехпсамп 
лянч суттем піейвсст, готь тійе.

23. И тон Капернаум, ку лях пайнанч альм райя, 
тон іорах вэлас ад райя; тэн мильт што, го ликкус 
Содонест вузьханч самэ, кок ліеб вузьханч тонэ сисн 
то сон кутьянч лихч тармъенч піейве райя.

24. А сарнам тійе, Содом іемня лянч кіехпсамп, 
го тонне.

25. Тэн пале Исус вялэ сарнай и цилъкій: Тонэ 
киттан, Аччан, альмест и іемнест шуремус! готь Тон 
тан пихтих милъвійн и юрьтьійн, и вузьхих тэн уць 
парнайт.

26. Нит, Аджням! т э н  гуэйк іпто нит ляй тонэ 
шиг тахтмуш.

27. Пук ли антанч Мынне Мунэ Аджест, и ни 
кіе ій тид альг, іерес го ачь; и аджь ій тид ни кіе 
іерес го алы;. и кіез тахт альк вузьхед.

28. Пуэттед мынне пук туйла и лоссие куньдее, 
и мун вуэрдам тиныйт.

29. Вальтед мунэ кяссас иджант чапхе, и уэпсув- 
вед мунст: тэн гуэйк што мун лям лаввед и суэн куть- 
кійнан; и ковнбеттед шиг еалмуж иджант ицкыйт.

30. Тон гуэйк што мунэ кяссас ли шиг и нуэть 
мунэ ли кіеппис.

Кухтэмплогант алкхэш.
Тэн пале мэный Исус пайель калванч пялдэ сувет; 

а сонэ уэпсуввэе лійин нялкшлч и алькен кышкед 
суйн-ладьвійт и поррэд.

2. Фарисее куэсь сій уйнин тэн; цилхкин сонне: 
кич, тонэ уэпсуввэе туешеб тэн, мэн ій шпт туешед 
сувет.

3. И  соп дилькій сійе: вай тій іеппед локманч, 
мэйт тушпт Давыд, куэсь сон ляй нялкманч ич и тэк, 
кок лійин соныйн эвтест?

4. Кохт сон мэный Иммель пэрьхте и порый 
вузьхем лійбійт, койт ій быттанч сонне поррэд ни 
тэйт, кок лійин сопыпы. а эвтыйт папыйт?

5. Или тій іеппед локманч закнест, што сувхій 
мильт пап ціерьквест іеллеб сувет вуэста, пай-те сій 
іеб лях віере?

6. Ну сарнам тійе, тасьт ли тэт, ку ли шурями 
ціерькветтед.

7. Го тій тидчиппед, ми тат ли: лавведвудэ татам, 
а ьш лайхійт, то іеппед віерхехчбеттед віерьхеммес.

8. Тэн гуэйк што олмо альк ли шур суввет альн.

9. I  куэсь сон вульгій тампет, мэный сон синэ 
синагокке.

10. I  кич, тампе ляй олмунч, кон олмусьт ляй 
кошк кпт; и кэччиш Исусест, сонэ віерьхеме варас: 
оай, ій лэхцед сувхійн?

11. Ну сон днлыіій сійе: кіе тіенест, кіест ли 
эхт лампес, готь сон суввет іор авта; ій вальт ди ни 
кіезь ій сонэ?

12. А мэн віерьт ли олиунч пурямп лампсеттед! 
I  нит оай сувьхій мильт туешед пуре.

13. Танна сон сарн тэн олмне: вуйке иджант 
кидэ; и сон вуйгій, и шэндій кит тирвас готь нумпь.

14. А Фарисее лихтин олгус и кэскнпс юрьтин 
сонэ вуэста, кохт сонэ майкед. А Исус тидист и вулгій 
томпе.

15. Сонэ мильт вулгій іеннэг олмнеттед п сон 
тирвхэттій синінт пук.

16. И кильдій синійт сарнмен Иджес баяс.
17. Што лянч нит готь лп сарнманч пайель про- 

рок Исайя, ку сарн:
18. Кич, мунэ пахкем-парьн, кон валшим, шаб- 

шанч мунэ парьн. коз ыунэ инк аяст пурійт. Мун 
ттиям иччан вуйтіас сонэ элэ, и сон туяшт сагэ судэ 
баяс олиыйт.

19. Сон ій сарн вуэста ни кукхэл ій, и ни к іе  

ій кулэ іэтксійн сонэ инэ.
20. Кэскыурьтем суйне сон ій мурд, и сув-пилвсійт 

сон ій часкед, кон ій путь оайхтмуж сутте.
21. И  сонэ нэмме олмо оскешгуэттеб.
22. Танна пухтиш сонне цуэрхтла чальмхем и 

нюхчмахтем; и тирвхэттій сонэ, нит што чальмхем и 
шохчыахтеи альгій сарнед и уйнед.

23. И тывтушшин пук олмо и сарнун: вае тат 
ли Христос, Давыд альк?

24. А Фариссе куэсь сій куллин тан, цилхкин: 
сон ій вуехт цурьтійт іерес налла го віельзевул, цурь- 
тій шуремуз самай-гуэйм.

25. А Исус, ку тидій синэ юрткійт, цилькій сійе: 
юкке дарства, ку раткый ичнис, лянч курас; и юкке 
лэн или пэрхт, ку раткый ичнис, ій линче чуэнчед.

26. И готь сатана сатана вуяхт, сон раткый ич- 
нис: кохт танна чузнч сонэ царства?

27. И готь мун віельзевулэ самай-гузйм вуехам 
цурьтійт, то тинэ альге кіен сій самай-гуэйм вуехеб? 
Тэн мильт сій линчин тійе судьен.

28. А го мун Иммель вудсійн вуехам дурътійт, 
то танна пудій тійе Ишмель царства.

29. Или. кохт оай кіе мэннед самъес олмо пэрхте 
іі сонэ еалайт вальтед, готь эвтель ій кор сам-олмо? 
и танна анест сонэ пэрхт-сиску.

30. Кіе ій лях муныйн, тэт ло мунэ вуэста, и 
кіе ій копч муныйн, тэт пидгай.

31. Тад мильт сарнам т ій е : юкке ріехк и лайхт- 
муш куэтьеб олмыйт; а лайхмуш вушіас вуэста ій линче 
куэттанч олмыйт.

32. Кіе цялхк сане олмо альг элэ; куэтъеб сонне 
тэк ріек; а кіе цялхк Пась-вуйтіас элэ, тэк ріек іеб 
линче куэттанч ни таде альмест ни туде.

33. Или тан мурэ локбеттед шиг муррэн и сонэ 
шантайт шикнен; илп локбеттед мурэ нюэссен и сонэ 
шантайт нюэссен; тэн гуэйк што мур тидет шантай 
мильт.

34. Кувдэ шэнтус: кохт тій уэйбеттед сарнед шиг 
сагыйт, го тій ліеппед пак? Тэн гуэйк што кутьке 
тивдасвудест няльм сарн.

35. Шиг олмунч похт шиг еалайн шикнійт; и 
нюэзес олмунч похт нюзійт нюэзес еалайн.

36. А тійе сарнам: юкке пусьт санест, кон ціелх- 
кеб олмо, сій аньтеб сане вуэста судэ піейве.

37. Иджант сагыйн вуйкдужах и иджаит сагыйн 
линчих віерьхувма.

38. Танпа куэ-ля-кок кирь-кидійн и фарисеійн 
ціілхкпн: Уэпсей! Татчип мій тонст уйнед вузьхемуж.

39. А сон цилькій сійе вуэста: нюэзес и ріехк- 
туеіпей пзгл в д э е  оц вузьхемуж, и ій антэд сонне іерес 
вузьхемуш, го пророк Іона вузьхемуш.

40. Готь Іона ляй валлас човье сисн колм піейве 
и колм іе, нит и олмо альк лянч іемне кутькест колм 
ліейве и колм іе.

з

41. Ниневитла коццэллэб судэ варас тайн пулв- 
дэгин и сонэ судэшкуэттеб; тэн гуэйк што сій кайдэт- 
тин Іона сагыйн.

42. Совь-горе царица коццал судэ варас тайн 
пулвдэгыйн и судэшкоат сонэ; тэн гуэйк што сон пу- 
дій іемне раійн куллэд Соломон миллэввудэ; и кич, 
тасть ли шурямп Соломоннэд.

43. Куэсь ліехт тортмас вуйрас олмусьт, танна 
воттат чадзехеммес пайкій мильт, оц вузррем-сае и ій ковн.

44. Танна сарн: мун маццам маст иччан пэрхте, 
косьт мун. вулькимъ; и куэсь сон поат, кавн сонэ ку- 
рас, и ли пашманч и ріевклахтанч.

45. Танна вуэлк, и валт милдес киччем нумбійт 
вуйрсійт, нюэзямп иччедес, и соаккеб сій тогэ и іел- 
леб тампед; и ли тэн олмне мат|.емунч нюэзямп авть- 
мунчед. Нит лянч и тан нюэзес пулвдэкке.

46. Ну куэсь сон вял сарнай олмыйт; сонэ іен 
и вильле чуньчун олкем-біельт, и тахтун соныйн сарнед.

47. И мутам цилькій сонне: кич, тонэіенитонэ 
вильле чуэньчеб олкемъ-біельт и тахтэб сарнед тоныйн.

48. А сон цшгькій вуэста, сарнъя: кіе ли мунэ 
іен? и кіек ліеб мунэ вильле?

49. И вузехт кидіннис иджес уэпсувъій элэ, и 
цилькій: кич, тасьт ли мунэ іен и мунэ вильле.

50. Тэн гуэйк што кіе алв іеллед мунэ альм-адже 
тахтмужій мильт; тэт ли мунне виль и уэрьпен и іен.

Коалмэмшгогант алкхэш.

А тэн піейве ливтій Исуспэртест иыштійміэр-гурре.
2. И коаккань сонне іепнэг олмнеттед, нит што 

сон мэный вэнсе и ыштій; а олмо пук чуньчун рындест.

3. И сон уэпест синыйт іеннэг арьвдуссій гуэйм, 
сарнай: кич, ливтій кальвей кальвед.

4. И  куэсь сон кэльвій, мутам е э ч ч ій  чухко лузэ; 
и путтин лоньде, и нѵхкун тэн.

5. Мутам вырій кіедг сайя, Еодге ляй ванас іелі- 
нетхед; и вактинне шэндэшкудій, тэн гуэйк што ляй 
іемне сіеркь.

6. Ну куэсь пайен піейв; кошкешгудій, і кохт 
сонст ій линч уэньдес,, кошкій.

7. Мутам кэччій чохкей-мисткій к э с ь е с , и  ш э н т и н

чохкей-мистеге, и сонэ техпин.
8. Мутам кэччій шиг іемнья, и путій шантайт; 

эхт шэндій чуэтсинче, нумпь кутлогелинче, а іерес колм- 
логелинче.

9. Еіест линчин піельле куллэд, ань кул.

10. И путтин уэпсуввэе и цилхкин сонне: мэн- 
гуэйк арьвдусій-гуэйм сарнах сійе?

11. Сон сійе цилъкій вуэста: тэн-гуэйк, што тійе 
ли антанч титтбд альм-дарства пяйхтэзійт, а сійе ій 
лях антанч.

12. Тэн гуэйк тт о  кіест ли, сонне аньтет и
сонст лянч іеннэг; а кіест ій лях, сонст вальтет и
тэн ми ли.

13. Тэн гуэйв сарнам сійе арьвдусій гуэйм, што 
сій уйнеб, и іеб уйп, и Еуллэб и іеб антешт.

14. И сійе лянч Исайя пророк сарнмуж мильт, 
Еу сарн: Еулмужійн Еулбеттед и іеппед антешт, и челв- 
мій гуэйм линчбеттед кихчед и іеппед уйн.

15. Тэн ЫИЛЬТ ШТО ТЭЙН ОЛМЫЙН ЕуТЬЕв шэнтин 
кэррас, и пильлій-гуэйм поанналла куллэб, и чель- 
мійдис омпхин, тэп варас што іеб уйнче чельмій 
гуэйм и іеб кулче пильлій гуэйн, и іеб антшихче

кутькійнис, и іеб мацче, іпто мун синыйт тирвхат- 
чимъ.

16. А оазлэж ліеб тинэ чалыіе. готь уйнеб, и 
тинэ піелъле, го куллэб.

17. Вуйкест тійе сарнам: іеннэг пророкеттед и 
вуйк-олмпеттсд тахтун уйнед, мэйт тій уйнбеттед, и 
іеб уйнанч, и куллэд мэйт тій кулбеттед, и сій іеб 
кулманч.

18. Те тій куллэд, ми ли арвдэс кальвее баяс.
19. Юкьинче, ку кулый сане царства баяс и апт- 

щанч ій, поттал тортмас и кыіпк тэйт іерс сайя, мэк 
лійин калванч сонэ кутькест: тат ли тэт, ми ляй кал- 
ванч чуэкас гурре.

20. А ку ляй калванч кісдг-пайкест, ли тэт, кіе 
кул сане и раммэст валт сонэ;

21. А ій лях сонст уэньтес, и сон ій лях равас; 
куэсь шант пяццель или вуехемуш сане гуэйк, сон 
вактиньне віерехув.

22. А ку ляй калванч чохкемъ-мисткій кэске, ли 
тэтъ, ку вул сане, а тан альм вул и ваптэг-вудэ вуе- 
хэлмуш тахп сане, и сон ли шантайха.

23. А ку ляй калванч шиг іемней алья, ли тэт, 
кіе кул сане и анташт, ку и ли шантай-гуэймъ, нит што 
мутам похт шантайт чуэтлинче, а іерес кутлогелинче, 
а  іерес колмлогелинче.

24. Нумпь арвдэз сон сійе сарнай, и цплькій: 
альм-царства ли эвт налла олмыйн, ку кэльвій шиг 
калвлужійт иджес пилто.

25. А куэсь олмо уттин, пудій сонэ вуэстланч и 
кэльвій нюэзес разе шпеницай кэске и паго вульгій.

26. Куэсь шэндій суйн и идій шант; танна идій 
и нюэзес рась?

27. Ну путтин хозъен пакэлвэз и цилхкин сонне: 
шур олмунч! Ык тон шиг калвмужійт калваич иджант 
нилто? Кость шыт путтин тогэ нюэзес разь?

28. Ну сон цилькій сійе: вуэстланч туишт тэн. 
А пакэлвэз сонне цилхкин: татних, мій вулькеп, валь- 
теп синыйт паго?

29. А сон цилькій: ым тат; што тій, куэсь тій 
вальтбеттед нюэзес разе, іеппед радэче пшеница эвтест 
синый гуэйм.

30. Куттед эвтест шэнтед сійе тэт и нумпь чух- 
пем райе; и чухпем бале муи цялкам чухпьійт: копчед 
эвтлест нюэзес разе и коррэд синыйт тохкен. пуэль- 
тем варас; а пшеница копчед мунэ айхта.

31. Іерес арвдзз сон сійе лиій, цилькій: альм 
царства ли эвт налла горчица сіемайн, коп олмунч 
вальдій и е э л ь в ій  иджес пилто,

32. Ку ли уцмус пукый сіемай, а пайдикке куэсь 
сон шант, ли шурямп пукый шэнтьій;, и чунчхув мур- 
рэн,нит іпто пуэттеб альм лоньде и катчэттеб сонэ ув- 
сій вуэлла.

33. Іерес арвдэз сійе цилысій: альм царства ли 
эвт налла вашнь-тайкнійн, кон нызан олмунч вальтій 
п пиій колм мярра яввэд, кон райя іеб пук куцханч.

34. Пук тэлайте Исус сарнай олмыйт арвдэссен, 
п арвдэзійха ій сарнанч сійе;

3 5. Што лянч теде мильт, ми ля сарнанч пайель про- 
рок, ку сарн: мун арвдэзійн аведаы иччан няльме, сар- 
нэшкоадам тэн, ми ляй пяйхтанч тан альме сіеттем раест.

36. Танна Исус луштій олмыйт и мэный пэрьх- 
те. И путтин сонне сонэ уэпсуввэе ицилхкин: ціельк 
иіііс арвдэз пялд нюэзес разе варас.

37. А сон сійе цилькій вуэста: ку калв шиг 
калвыужійт, ли олмо альк.

38. Пялт ли тат альм; шиг калвмуж ліеб цар- 
ства альге; а нюэзес рась ли тортмэзэ альге;

39. Вуэстланч, ку синыйт е э л ь в ій , л и  цуэрьхт; 
чухпмуш ли тан альме путмуш, а чухпэе ліеб іеркал.

40. Тан мильт готь копчет нюэзес суйнійт, и 
толыйн пуэльтет, нит лянч тан альме путтэм пале.

41. Вулгахт олмо альк иджес іеркдійт, и сій 
копчеб сонэ царствест пук вуехэлмужійт и кок іеллеб 
закон вуэста;

42. I  суэхпеб синыйт тол-кивкна, тамбет лянч 
рякмуш и паній гуэйм кацкмуш.

43. Танна вуйк-олмо чувнеб, го иіейв, иджес 
адже царствест. Кіест ліеб піельле куллэд, ань култал!

44. Вял: альм-царства ли эвт-налла пяйхт-еалайн, 
ку ли пялдеет кахтанч, кон олмунч ковній и пійтій, и 
раммэст сонэ варас ман и міек пук, ми сонст ли, и 
оаст тэн пялт.

45. В ял: ли альм царства эвт налла кахпьэзійн, 
ку оц шиг земчугійт,

46. Ку ісуэсь ковній эвт калшес земчуг, вульгій, 
мигій пук, ми сонст ляй, и устій сонэ.

47. Вял: ли альм-царства эвт налла нутійн, ку 
ли суэхпма міерре и валх юкке налшем кулійт,

48. Кон, куэсь сон шэндій тивтэ, киссиш рынту, 
ды ыштиш и копчиш шиг (кулійт) астья. а нюэзь суэхпь- 
ин паго.

49. Нит лянч тан альме путмен: вулькеб іецкал
и ратькеб пас олмыйт вуйк олмыйн паго;

50. И суэхпьеб синыйт тол кивкна: и тампе 
лянч луэйхкмуш и кацкьмуш паній гуэйм.

51. И кэджій синест Исус: антшійт, іеппед тан 
пук? Сій сарнеб сонне: антшим Господи!

52. А сон дилькій с ііе : тан милвт ли юкке кирв- 
кит, уэпсанч алвм-дарство, эвт налла хозьенійн, ку 
куэнт олгус иджес еал-айтест от и уэм.

53. И куэс Исус луптій тайт арвдэзійт, вульгій 
тамбет.

54. И куэсь сон пудій иджес адже-іемня, сон 
уэпист синыйт синэ синагогыйн, нит што тэвэхушшиН; 
и сарнун: кость сонне мука милвес-вут и самэ?

55. Вае сон пэрхт-чіепе альк ли? Вае сонэ іен 
коччай Маріен, и сонэ вильле нэммед мильт Як и Іо- 
сід, и Сымман, и Іуда?

56. И вай сонэ уэрьпене пук ліеб миній кэскест? 
Кость танна сонне так пук путтим?

57. И віерхуввин сонст. А Исус цилькій сійе: 
ій ля пророк іерс саест цыстха, го иджес адже-іемнест 
и куэдьсес.

58. И таипет сон ій туешанч іеннэг уйнахтем 
туійт синэ віерхемвудэ гуэйк.

Ніельдемплогант алкхэш.

Тэн пале ніельле-валтланч Ирод кулый сагыйт 
Исус баяс,

2. И дилькій пджес паккэлвэзійт: таг ли Эвван 
рыстей; сон еаллай ямьій горрен, и тэн гуэйв уйнах- 
тем туе туешуввеб соныйн.

3. Ирод эвтель валвдій Эвван, корій сонэипиій 
сіевнис сайя Иродіада гуэйк, вильлись Иллип каш эг 
гуэйк.

4. Тэде мильт што Эвван сарнай сонне: ій шит 
тонне іеллед соныйн.

5. И татай коньтед сонэ, а пэлый олмыйн; тэн 
гуэйк што сонэ локкеш пророк сайя.

6. А куэсь празньюштиш Ирод піэнтем-піейве, 
Иродіада нійт сирій куссій пале, и милдый Ирот сонне.

7. Тэн гуэйк сон Имнель-санійн оштій сонне ань- 
тед, лышша сои мэйт анахч.

8 . А сон іеннес матьхеммед мильт ц и л ь е ій :  аньт 
мынне тасьт юде альн Эвван Рыстее уэйве.

9. И  вырій цар пяц.та; а Иммель-сане гуэйк и 
тэй гуэйк, е о к  оррун соныйн, соп пакай аньтед сонне.

10. И  вулкехт Эвнест уэйве чухпед сіевнис пэртест.
11. И похтиш сонэ уэйве юде альн, и эньтиш 

нійте, и сон выгій еаннась.
12. А сонэ уэпсуввэе путтин, вальтин сонэ рорге, 

и рухкин сонэ; и вулькин и вшшін сагэ Исусе.
13. И  куэсь Исус кулый, вульгій томбет вэнсест 

пусьт пайхка эхто; а олио куэсь куллин тэн, вулькин 
лэннійн ваньцнилле сонэ мильт.

14. И куэсь Исус ливтій олгус, сон уйпійіеннэг 
олмнеттед; и шалышт синыйт и тирвхэттій синэ уэе- 
нахтмійт.

15. Ну куэсь шэндый іекнанч, путтин сонне со- 
нэ уэпсуввэе и цилхкин: пайхк тасьт ли пусьт, и паль 
ли мартіед: лушьт олмыйт, што сій вуэлгчин сійдійт и 
оастчин иджійдис пормуж.

16. Ну Исус цилькій сійе: илля мэн гуэЙЕ сійе 
вулькед; тій аньтед сійе порред.

17. А сій сарнэб сонне: минест тэн віерьт ли 
тасьт выт ліейбе и вухт ку.іе.

18. Сон цильеій: пухтед мынне тигэ синыйт.

19. И павай олмыйт ыштед разь элэ, й куэсь 
сон вальтій выт ліейбе и кухт Еуле, еи ч и ст  алма, сон 
лосславый, лійбійт мурьдій и эньтій уэпсувьійт, а уэп- 
суввэе эньтин олмыйт.

20. И поррин дук и шэнтин каллас; и копчин 
куэтьянч куськійт кухтэмплокь тивт корэбеттед.

21. А поръеттед ляй альде выт тоафент оллнет- 
тед, нызнійха и парнайха.

22. I  вактиньне пякай Исус иджес уэпсувъійт 
мэннэд вэнсе и суккэд эвтель иджес нумпь пялла, кон 
сон олмыйт луэшт.

23. И лужтій олыыйт и мэній тіерьме элэ кон- 
мэрдэллэд эхто; и іекна эхто куэттый тогэ.

24. А вэнс ляй уже каска міерэ, и сонэ нэмбый
гуэйм: іевай; тэн мильт што лирк ляй вуэста.

25. А няльлянт валвмуш-пале ыкка пудій сійе 
Исус, воттэдый міерэ мильт.

26. И уэпсуввэе, куэсь сонэ уйнин міерэ ыильт 
ваньцем, суркнин и сарнуп: тат ли сомэ вардэй; и
пэлмин кукхэлшкуттин.

27. А Исус вактинне синый гуэйл сарнэшкудій, 
и цилькій: равнуввед; мун лям, іеллед пэллэд.

28. Піедар сонне ц ильеій  вуэста: Господи! го 
лях тон, пак мунэ пуэттед тонне чадзе мильт.

29. А сон цилькій: пуэде. И ливтій Піедар
вэнсесТ;, вульгій чадзе мильт тэн варас што пуэттед 
Исузъ горра чадзе ыильт.

30. А куэсь сон уйній іеннэг пптікед, суркен, и 
готь чацца оаешкудій, сон кукхэлшкудій: Господи, піест 
мунэ.

31. Исус вактиньне сонне эльдинт кидес, туль- 
естій сонэ, il сарн сонне: тон вань-віерланч! Мэс тон 
пусьт юрхэг юрьтих?

32. И куэсь сій путтин вонсе, то шэр кульхкій.
33. А кок лійин вэнсест, тэк путтин альтла; ком- 

мердин сонне и цилхкин: вуйкест тон лях Иммель 
альк.

34. И куэсь сій пайель мэннин, путтин Генни- 
сарет іемня.

35. Тэн пайкаш іелее, куэсь сій титтин сонэ, 
вулкхин пук тэн іемне пыр, и похтиш сонне пукыйт 
кэблайт.

36. И аннун сонст, нит кускед сонэ аз рявна; 
и кок кускнин, сій тирвхуввин.

Выттэмплогант алкхэш.

Танна пуэттеб Исузе горра Іерусалим кирь-кидэ 
и фарисее, и сарнеб:

2. Мэзэ тонэ уэпсуввэе іеллеб поарсай віерэ 
вуэста? іеб сій пэзэ кидійдис, куэсь поррэб ліейбе.

3. Ну соп цилькій синій вуэста: мэзэ и тій туе- 
шеппед пайель Иммель лахкмѵж иджапт віер гуэйк?

4. Тэн мильт што Иммель пакай: логэ аджант 
еаннант шуррен; и кіе тонэ адже, іене афк, ань сор- 
мас ям.

5. А тій сарнбеттед: кіе цилькинл ачча, или 
еанна: лайх Имла ли тэт, мэйн топ оайчих мунст віек- 
хуввэд;

6. Тэт оай аджес іеннес куттед логханна. Тэй 
налій тій паго цэйлійт Ііммель пахкмуж иджант віерыйн.

7. Тій кухтла! луэрест Исайя сарнай тинэ баяс 
пророк сагыйт, куэсь сон цилькій:

8. Так олмо пуэттеб мынне альтла няльмис гуэйм, 
и аньтеб мынне цыст нюхчмійн; а синэ кутькликуэх- 
кен мунст.

9. А пусьтійт мынне цыст аньтеб, готь уэпсеб 
матьхемужійт, олмый пахкмужійт.

10. И коччай олмыйт, цилькій сійе: куллэд и 
антшеккед!

11. Ій тэт, ку ман нялма, туешт олмо тортмус- 
сен; а тэт, ку вуэлк няльмест тѵяшт олмо тортмуссен.

12. Танна сонэ уэпсуввэе путтин и сарнун сонне: 
тіедах, ык, што фарисее, куэсь сій куллин тан сане. 
віерхуввин?

13. Ну сон сійе цплькій вуэста: юкке шэнтыуш, 
кон ій ыунэ аль-ачь ыштханч, лянч ротьянч оантсис 
гуэйм.

14. Куттед синыйт: сій ліеб чальмхемій чальм- 
хемес оахпас; а го чалыіхем вык чальмхеме, то кухто 
іоррэб авта.

15. А Піедар сонне цилькій вуэста: ціельк ыійе 
тан арвдэз.

16. Исус ц и л ь е і й : вае и тій вял іеппед антешт?
17. Вай эвте тій іеппед тольхке, што пуЕ, ку 

поат нялма, ман чоавя, и суэхпъюв олгус?
18. А няльмест вульЕей ліехт кутькест; тэт торт- 

ыахт олмо.
19. Тэн г у э й е  што кутьЕест вульЕеб пас юртэг, 

Еонтмуж, ріекь верес Е ап к ій -гуэй м , суэлнэыуж; килес 
уйнее-сане, лайхтмуж.

20. Тат торхк олмо; а пэзханенч кидій-гуэйм 
поррэд, и торьк олмо.

21. И ливтій Исус тампе и вульгій Тирэ н Си- 
дон іемня.

22. II  кич, нызан Хананланч ливтій тэйн сэійн 
и Еукхэлый сонне: путь мынне лавведвудэ, Господи, 
Давыд альк! мунэ нійт лосдиньне кэпшт цурьтій майнест.

23. А сон ій сарнанч сонне ни эвт саневуэста. 
И сонэ уэпсуввэе путтин, аннун сонст: лушьт сонэ, 
тэн гуэйк што кукхэл ІІИІІЫЙ мильт.

24. Ну сон цилькій вуэста: Мун лям вулвханч, 
ым нумбій варас, а Израил пэртэ майкьянч ламбсійт.

25. А сон пудій альтла, коммэрдэлый сонне. и 
сарнан: Господи! віекехт мунэ.

26. Ну сон цилькій вуэста: илля шпг вальтед 
ліейбе, и суэхпед піенгійт.

27. Сон цилькій: н ііт , Господи! а и піеннэг пор- 
рэб чувкхэзійт, кок кэчнеб синэ хозьеній туэлест.

28. Танна Исус цилькій сонне вуэста: ой, нызан- 
олнупч, шур ли тонэ віер; ань тонне лянч тонэ тахт- 
муж мильт. И тирвхувый сонэ нійт теде вуэрест.

29. Куэсь Исус вульгій томбе, сон пудій Галп- 
лея міерэ лузэ; и мэній тіерыі элэ и ыідтій тогэ.

30. И пудій сонне іеннэг олмнеттед, кок похтин 
иильдес лэхкшійт, чальмхемійт, нюхчмахтмійт; кэб-мур- 
танч олмыйт и еарсійт іеннэг, и ойкьин синыйт Исус 
юльгій вуэлла; и сон тирвхэттій синыйт.

31. Нит што олмо тэвтушішін, го уйнин нюхч- 
. ііахтлійт capiieii7 кэб-мурьтеа олмыйт тырвесн, лэхкшійт 
воттэттем, и чальмхемійт уйнем; и сій кихтин Израил 
ІЬиіеле.

32. А Исус коччай иджес уэпсувьійт, цилькій 
сійе: мун шалшам олмыйт, што сій уже колм піейве 
іеллеб ыунэ лунь, илля мэйт сійепоррэд; а мун синыйт 
порэханна ым тат луштед, што сій іеб шэнтче варест 
лоаньчас.

33. И сарнэб сонне сонэ уэпсуввэе: косьт мійе 
пусьт пайкест ли тэн віерьт ліейпед вальтед, што пор- 
тед тэн віерьт олмнеттед.

34. Сарн сійе Исус: мэн віерьт тияест лп ліей-
пед? Ну сій цилхкин: киччем, п ванас куэлнеттед.

35. Танна пакай олмыйт ыштнед іемня.
36. И сон вальдій киччем ліейпед, и кулійт, пась- 

пужій, муртехч и эньтій иджес уэпсувьійт, а уэпсуввэе 
олмыйт.

37. И поррин пук, и калнин; и копчиш куэтьянч 
к у с ь Е Ій т  киччем тивт кушшед.

38. А поръеттед ляй ніель тофэнеттед олмнеттед, 
нызнійха и парнайха.

39. Сон куэсь олмыіт луштій, сон мэній вэнсе 
іі пудій Магдала чорро.

ІСуттэмплогант алкхэш.

И путхин фарисее и саддукее, и, сонэ кихчлем 
варас аннун вузьхед синыйт вузьхемуж альыест.

2. А сон вуэста цилькій сійе: іекна тій сарн- 
беттед: лянч шиг шэр, тэн мильт што ли альмрупсед;

3. И инцек: тарьм лянч абр-шэр, тэн мильт што 
ли альм рупсес-чоахпес. Т ій  кухтла! маньтем ли альм, 
тій тэн уэйбеттед ратькед; вай палій титыйт іеппед мать.

4. Нюэзес и ріехк-туешей пулвдэг оц тиныйт; и 
тихт ій энто сійе, Іона пророк титха. И кудій синыйт, 
и вульгій.

5. II куэсь сій вулькин нумпь пялла, сонэ уэп- 
суввэе оайлэхтин вальтем лійбінт.

6. Цилькій сійе Исус: кихчед, варьдуввед фари- 
сеій и саддукеій вашнест.

7. Ну сій юрьтин кэскнис н сарнун: тат ли, 
што мій лійбійт ien валтанч.

8. Го Исус тан тидій, сон цилькій еійе: мэйт 
иджсант юрьтбеттед, вань-віерла, што лійбійт іеппед 
валтанч ?

9. Вяла тій іеппед антэшт и іеппед мушть выт 
ліейбе выдэ тофант олмый варас, и иэн віерьт тій 
кушшед копчійт?

10. И киччем ліейпед ніельле тофант элэ олм- 
неттед, n мэн віерьт кушшед тій копчійт?

11. Кохт іеппед тольхке, што ым лійбій майнест 
цялхканч тійе: варедуввед фариееій и саддукеій вышнест?

12. Танна сій оскун, сон пакай сійе варедуввед 
ій ліейп-вашнест, а фарисеій и саддѵкеій уэпсемест.

13. А куэсь Исус пудій Иллип Кесарее іемня^ 
сон кэджій иджес уэпсувьійн: кіен эвтель олмо аннеб 
мунэ, олмо альге?

14. Сій цилхкин: эвт Эвван Рыстее эвтель, еа- 
рас Ильле эвтель, мута Іереиее эвтель или эвт про- 
рок эвтель.

15. Сон сарн сійе: а тій кіеи эвтель локбеттед 
мунэ?

16. Ну Сымман Піедар цилькій сонне сане вуэс- 
та: Тон лях Хрпстос, іеллее Иммель альк.

17. Танна Исус цилькій сонне вуэста: оазлэш 
тон, Сымман Іона альк, тэн гуэйк што ни лшдк ни 
вэр іет вузеханд тонне тан, а мунэ ачь, ку ли альмійн.

18. И мун тонне сарнам: тон лях Піедар, и тап 
калле элэ мун сядам иччан ціеркев, и адэ увс іеб 
уэйт сонэ.

19. И антам тонне алыі-царства лохк-чувтгійт; и 
мэйт корних іеиней альн, тэт лянч и эльмійн корманч; 
и мэйт тон іемней альн чоавдах, тэт лянч чоавданч
ЭЛЫГІЙН.

20. Танна Исус кильдій иджес уэпсувьійт, што 
ни кіез іеб дялкче, што сон ли (Исус) Христос.

21. Теде палест Исус альгій иджес уэпсѵвьійт 
аньтед тіетыуж, што сонне быт вулькед Іерусалимма, и 
іеннэг вайвед вальтед поарсемужійн и шуремус папыйн 
и кирь-кидійн, и Еоптьед; и коалмант піейве еалъед,

22. И коччай ІІіедар сонэ лапта, и сарнашкудій 
сонне вуэста: лехчих тон лаввед иджант варас, Госпо- 
ди; што тат ій линче тонне.

23. А сон коввусь маст и цилькій Піедре: мэнэ 
паго мунст еатана: тон коччах мунэ пас лэхко; тэн 
гуэйк шго тон юрдах, ык тэн ку ли Иммеле, а тэн, 
ку ли олмый.

24. Танна Исус цилькій иджес уэпсувьійт: кіе 
татанч мунэ мильт вулькед, пяхтэдэ иджсант, и вальт 
рыстант, и пуэде мунэ мильт.

25. Тэн гуэйк што кіе тахт иджес ирк варедед; 
тэт кадахт сонэ; а кіе кадахт иркес мунэ гуэйк; тэт 
кавн сонэ.

26. Мп лянч олмне віехквудійт, го сонкавэсинч 
пук мырэ, а чудзахт иркэсъ? Или маньтем оастмуж 
ант олмунч иджес иркэ эвтель!

27. Тэн гуэйк што поат олмо альк иджес адже 
коаргест Іеркліидис гуэйм; и танна ант юкьинче сонэ 
туій мильт.

28. Вуйкест тійе сарнам: ліеб куэ-ля-кіекхен
тасьт чуэнчьійн, кок іеб уйн сорьмес эвтель, кон сій 
іеб уйн олмо парьне вардем иджес царствест.

Кжджемпдогант алкхэш.

М арра вуттэд піейвест Исус вальдій Піедар, Ях-
ко и Эввап^ сонэ вмльле, и выгій синыйт эл тіерьм
элэ эвтійт.

2. И сон шэндій іерес налла синый эвдест: чув- 
вип сонэ касф го піейв, а сонэ ассэг шэнтин пук вил- 
кед, го чув.

3. И кич иттин сійе Мойсей и Ильлс, и сарнун 
соныйн.

4. Тан пале Піедар цилькій Исусе: Господи!
Шиг ли мійе тасьт іеллед; татних; туешеп тиге колм
пэрхтед: эвт тонне, и Мойсее эвт и Ильля эвт.

5. Куэсь сон вял сарнай, кич, чѵввис пэлв си- 
ныйт кэпсхэдій; и кич, ин пэлвест сарнэшкудій: тат 
ли мунэ шабэшем-альк, ку ли мунэ миллэд ыильт; со- 
нэ култлеккед.

6. И куэсь уэпсуввэе куллш-г, сій коммаде оайкь- 
иттин касвайдис элэ и чуэвта суркнин.

7. А Исус пудій, лыксеттій синыйт. цилькій: 
коцьеккед, и іеллед пэллэд.

8. Ну куэсь сій аведин чельмійдис, іеб уйнанч 
ни кіен еарас готь эвт Исус.

9. И куэсь сій нійин тіерьмест вуэлас, Исускиль-
дій синыйт, сарнай: іеллед сарнед ни кіез тан уйнем
баяс, кон олмо парьн ій еалло ямьійн.

10. И кэччин сонст сонэ уэпсуввэе: кохт шыт
кирь-кидэ сарнеб, што Ильля быт пуэттед эвтлест?

11. Исус цилькій сійе вуэста: тат ли вуйксдвут. 
Ильля быт пуэттед эвтель, и сіеттед пук.

12. А сарнам тійе; Иль пудій, и іет тидханч
сонэ, а туйшиіп соныйн кохт тахтуш; нит и олмо альк 
валт вайве синый гіеччен.

13. Танна уэпсуввэе антшин, што сон сарнай 
сійе Эвван Рыстее баяс.

14. Куэсь сій путтин олмый горра; пудій сонне 
олмуяч, кэччій пулвый элэ сонэ эвдест;

15. И цилькій: Господи, шалэшув мунэ альге; 
сон от манай мильт вуэр, и чуэвта мухкшув; тэн гуэйк 
іпто товье суэхпдахт толле и товье чацца.

16. Мун похтлим сонэ тонэ уэпсувьійт, и сій іеб 
оайянч сонэ тирвхахтед.

17. Ну Йсус вуэста цилькій: ой віерхеммес и 
маст маццанч пулвдэк! кон рая мун линчим тиный 
гуэйм? Куккеа мынне лянч киршед тиныйт? похтед 
сонэ мынне тиге.

18. И девдзій Исус сонэ; и цуэрхт вульгій 
сонст паго; и парьн тирвхувый тестханна.

19. Танна уэпсуввэе путтин Исусе ичнис и дилх- 
кин: мэн гуэйк мій іеп оаянч сонэ вуэехед?

20. Ну Исус цилькій сійе: тинэ віерэхемвудэ 
гуэйк; вуйкест сарнам тійе: готь тинест лянч віер гор- 
чида сіеыа шурад, и ціельхкбеттед тан тярма: мэнэ 
таде горрен тогэ; сон ман; и иллинче ни ми тійе 
матьнахтем туешемест.

21. А тат пулвдэк ій ни махт іерес налла вуе- 
хув, го малед-саній гуэйм и пэзин.

22. Куэсь сій лейен Галилеест, Исус цилькій 
сійе: олмо альк лянч антанч олмо-кидійх;

23. И коньтет сонэ; и коалмант піейве еаллай. 
И сій чуэвта пяцлужешкуттин.

24. А куэсь сій путтип Капернауме; путтин Піедра 
дизрахмай копчее и цильхкин: вае ант тинэ уэпсей 
дидрахма?

25. Сон сарн: ант. И куэсь сон мэній пэрвх- 
те; Исус, ку эвтель мэній тогэ; цилькій: кохт тонэ 
милэст ли, Сымман? Іемней царэ, кіесьт сій вальтеб 
пошлине, или чоадге? иджес эльгійн, или верес олмыйн?

26. Піедар сонне сарн : верес олмыйн. Исус
цилькій сонне: нит ліеб альге лупс.

27. А што ыій синыйт іеп выгче ряхка, мэнэ 
міерэ горра, лушьт вудк; и вальт автмус куле, ку по- 
пахт; и куэсь тон аведах сонст няльме, ковнах стати-
ре; вальт сонэ, и аньт сійе мунэ эвтель и иджант эвтель.

Кавцемпдогант алкхэш.

Тэн вуэрэ уэпсуввэе путтин Исусе н цильхкин: 
кіе ли шуремус альм-царствест?

2. Исус коччай парьн и ціетікехт кэське синый,
3. И цилькій: вуйкест тійе сарнам, готь тій іеп- 

пед ковсинче и іеппед линче мувка, кохт парна; іеппед 
чагэ алш  царства.

4. И нит кіе уцнинч, готь тэлайхге парьн, тэт 
лянч шуремус альм царствест.

5. И кіе валт эвт мукка парьн мунэ ыэмме; тзт 
и мунэ вялт.

6. А кіе вык ряхка эвт тайн уцьхайн, кок віеръеб 
мынне; тэсэ лехч пурямп, го корчиш сонне міельнехц 
райк-кіедге пыр чапэтъ, и кэцкдин сонэ міерэ чит|лессе.

7. Пэч коадэ-сулъе ряхка-выкмужійн; тэн гуэйк 
што быт пуэттед ряхка-выкмуягійт: а пэч тэн олмне, 
пайель кон поат ряхка-выкмуш.

8. А готь тонэ кит или тонэ юльк вык того 
ряхка, чуп іерс сайя и суэхпе паго иджесант: пурямп 
тонне мэннед еалмушше кидха или юлькха, го кувтин 
кидин и кувтин юлышн суэхпьюввед аге толле.

9. И готь тонэ чальм в ы іі тонэ ряхка, ротте 
іерс сайя, и суэхпе иджесаыт паго: пурямп тонне эв- 
тин чельмин мэннэд іеллем-сайя, готь кувтин чельмин 
уэльктуввед тол-атто.

10. Кихчед, іеллед локкэд уцхинчен ни эвт тайн 
уцхайн; сарнал тійе, што синый іечікал эльмійн юкке 
вуэрэ уйнеб мунэ альм-адже касф.

11. Тэн гузйк што олмо альк пудій оццэд и піэс- 
тед тэн, ку майЕуй.

12. Кохт ли тинэ уйнметтед мильт? Го кіест 
лихч чуть лампсеттед и эхт синест чайед; вай сон 
куэт ахдлокь ахц тирмійн и в у эл Е  оццэд чайданч лампас?

13. И готь сон е о в н и н ч  сонэ; то, вуЙЕест сар- 
нам тійе, сон рамлаіи сонэ гуэЙЕ іенамп, мэн ахцлоге 
ахц гуэйк; е о е  іеб линч чайданч.

14. Нит иллях тинэ альм-адже тахтиуш, што 
майкьяхч эхт тайн уцьхайн.

15. А готь ряхктув тонэ вуэста тонэ виль; мэнэ, 
и вузехт сонэ віерас-вуттен иджант кэскест и соныйн 
эвтин: готь сон якхал тонэ; тон танна ковних виль- 
лянт.

16. А готь сон ій якхэлэ тонэ; вальт ыіелдант
вял эвт или кухт, што кухт или колм чор-олмо няль-
мій гуэйм равнувахч юкке сань.

17. А готь ій якхэлэне синыйт; ціельк ціерква:
а готь ій якхэлэне и ціерькве; танна ань лянч тонне
кохт тортмас и мыттарь.

18. Вуйкест тійе сарнам: мэйт тій корбеттед 
іемнест, тэт лянч альмест корманч; и мэйт тій чуэвт- 
беттед іемнест, тэт лянч чоавтанч альмест.

19. Вуйкест нит-же сарнам тійе, што готь тійед 
куйтас эхтед милэст авэшкуэтьбеттед юкке туе; танна, 
мэйт тій анэшкоадэчеппед, лянч тійе мунэ альм-аджест.

20. Тэн гуэйк што косьт куйтас или колмас коак- 
нанч линчин мунэ нэмме, тампет мун линчим синый 
кэскест.

21. Танна Піедар сонне пудій, и цилькій: Гос- 
поди! мэн віерьт вуэррэд быт куттед рикійт вильсан, 
ку ли ряхктувманч мунэ вуэста? Вае киччем вуэрэ 
райя.

22. Исус сонне сарн: ым цилк тонне: киччеме 
райя, а киччем вуэррэд кичлоге райя.

23. Тан мильт алм царства ли эвт налла ца- 
рыйн, ку татай локтэттед иджес пакэлвэзій гуэйм.

24. Куэсь сон алькій локтэттед; похханч ляй 
сонне эхт, ку ляй соные вялгланч локь тоафнеттед та- 
лантед.

25. А кохт сонст иллинч мэйн махсед, танпа 
сонэ хозьин пакай миккэд сонэ, и сонэ каппэге, и 
парнайт, и пук ми сонст ляй, и махсед.

26. Танна тэт пакэлвэс вырій сонне юэлка, ком- 
мэрдэлый сонне и цилькій: цар! киршель мунэ гуэйк, 
и пук тонне навсам.

27. Цар тэн пакэлвэз шалшувый, лушьтій сонэ, 
и кудій сонне віельк.

28. А тэт пакэлвэс куэсь сон олгус ливтій, ков- 
ній эвт иджес товружійн, ку ляй сонне вялгланч чуть 
динарейед, табать сонэ, каксэлый, исарнай: аньт мын- 
не мэн тон лях вялгланч,

29. Танна сонэ товьруш вырій сонэ юлькійт, 
андэдій сонст, и сарнай: киршель мунэ туккен, и пук 
тонне андам.

30. А тэт ій шахтанч, а вульгій и ыштехт сонэ 
сіевнис сайя, кон сон віельк ій аньт.

31. Сонэ товъруж куэсь уйнин ми ляй шэнтманч, 
чуэвта сіеньтин; путтин и сарнун иджес царре пук 
тан ми ляй шэнтманч.

32. Танна сонэ цар коч сонэ и сарн: пас па- 
кэлвэс! пук тэн віельк тонне куттим, тэн варас што 
тон мунст андэттих.

33. И тонне бидій туетед лавведвудэ иджант 
товьрушше, кохт и ыун тонне туешим лавведвудэ.

34. II сіентій цар, и эньдій сонэ мухцьійт, тэн 
райя куэсь сон ій аньт віельк пук.

35. Нит и мувэ альм-ачь туешешкоат тиный 
гуэйм, готь юкьянч тинест ій куде иджес кутькест виль- 
сес сонэ рикійт.

Ахцемплогант алкхэш.

Куэсь Исус луптій тайт сагыйт; танна сон вуль- 
гій Галилеест, и пудій Іудее чорро Іордан туэкка.

2. Сонэ мильт іеннег пудій олмнеттед, и сон 
тирвхэттій синыйт томбет.

3. И путтин сонне фарисее, и сонэ кихчлем ва- 
рас цильхкин сонне: лійя олмне валт юкке ашшест 
раткьед иджес капгест?

4. Соп цилькій сійе вуэста: іеппеда тій локманч, 
што ку сидій алькей айгест, алм-олно и нызан-олмо 
сидій синыйт?

5. И дилькій: тан мильт куэт олмунч аджес и 
іеннес, и ахт иджес капка, и линчин кухт эвт лышка.

6. Н ит што сій уже іеб лях куэхтасьт, а эхт 
лшпк. I  нит, мэйт Иммель эхтедь, тэн олмне ій биде 
ратькед.

7. Сій сонне сарнеб: ну мэн гуэйк Мойсеи па- 
кай аньтед раткьем-кирь; и раткьед сонст?

8. Сон сійе сарн: Мойсей, тинэ кэр кутькій
гуэйк; тійе аньдій валт раткьед иджант акійн; а алькмен 
иллинч нит.

9. А мун тійе сарнам: кіе раткай иджес капгест 
іерес туест го ряхктувмуж гуэйк віерсій гуэйМ;, и найхт- 
лат пумпа; тэт ли віерсій гуэйм рякланч; и кіе найхт- 
лат ратканч капка, ли віерсій гуэйм рякланч.

10. Сарнеб сонне сонэ уэпсуввэе: кохт олмунч 
нит лянч корманч иджес налка; то пурямп сонне ли 
ій найхтлэттед.

11. А сон сійе цилькій: ій пукыйт тат сань 
чоагэ, а кіез ли антанч.

12. Тэн гуэйк што ліеб кацкапч олмо, кок іен- 
нес човьест шеньтин нит; и ліеб кацканч олмо, кокліеб

кацканч олмый гіеччен; и ліеб кацканч олмо, кок иджа 
кацкин иджес альм царства гуэйк. Ку оай чагенед, 
ань чагянт.

13. Танна похтанч лійин сонне парна, т т о  пі- 
яхч синый элэ е и д ій д и с ,  и коммэрдэлахч; а уэпсуввэе 
сивтин спныйт.

14. Ну Исус цилькій: лушьтед парнайт, иіеллед 
цавцед спныйт потлеммен мунэ горра; тэн гуэйк што 
теле-мукмій ли альм-царства.

15. И пиій синый элэ кидійдис и вульгій тампе.
16. И кич, пудій эхт олмунч и цилькій сонне:

шиг уэпсей! мэйт мынне быт туешед шикнійт, тэн ва- 
рас, што мынне лехч аге-еалыуш?

17. Ну сон цилькій сонне: мэйт тон коччах мунэ
шикнен? Ни кіе иллях шиг, гогь эхт Иммель. А готь
тон татах мэннэд аге-еалмушше; тульэде (Иммель) пахк- 
мужій мильт.

18. Сарн сонне: мэй мильт? Ну Исус цилькій:
:іель коньт, іель ряхктув віерсій гуэйм; іель суэлэнт;
іель сарн кіелес чор-олмо-сагыйт;

19. Ане аджант еаннант шѵррэн, и шобешт и-
джант альтмуз, готь ич иджант.

20. Нур олмунч сонне сари: тан пук мун пинь- 
ним нччан нурвудест; ми мунст вял ій оалэ?

21. Исус цилькій сонне: го тон татних ліеде 
тивт налла; шэнэ, мигэ иджант еалмужэ, и юге вайв- 
сійт; и тонне лянч еал альмест; и пуэде, ваиьц мунэ 
мильт.

22. Куэсь кулый нур олмунч тан сане; сон вань- 
цій тумпьла пяцлест; тэн гуэйк тто  сонст ляй іеннэг 
еаллэд.

23. А Исус ц е л ь к ій  иджес уэпсувьійт: вуйкест 
сарнам тійе, лоссэд ли ваптекке мэннэд альм-царства.

24. И вял сарнам тійе: ЕІепсамп ли верблютте 
мэвнэд нивле пэтташ чэдэ, го ваптекке мэннэд Иммель 
дарства.

25. Готь сонэ уэпсуввэе тан ку.т.тин, сій чуэвта 
суркнин и цильхкин: кій оай шыт піестхуввед?

26. А Исус кичист синэ элэ, цилькій сійе: тат 
олмуйт иллях махт туешед, а Иммель пук оай.

27. Танна Піедар цилькій сонне вуэста сане: 
кич, мій кудим пук. и вульким тонэ милът, ми шыт 
лянч нійе?

28. Ну Исус цилькій сійе: вуикест тійе сарнам, 
што тій, еок мунэ мильт вулькійт, оттест шэнтмужест, 
Еуэсь ышт олмо альк идж.ес славе ыштем-сайя, ж  тій 
ыштбеттед кухтемплоге ыштем-сайя, суттэд Израилэ 
Еухтемплоге пулвдэЕкед.

29. И юкьянч, Еу куэт иджес пэртійт, иливиль- 
лійт, или уэрпнійт, или аджес, или іеннес, или кашгес, 
или парнайдис, или іемнійдис мунэ нэмэ гуэЙЕ, сон 
оанч чуде вуэрред іенамп, и лянч сонне аге еалмуш.

30. А іеннэг лянч автьмуссед маремуссен, и 
матіемузэ линчин автьмуссен.

Еухтлогант алкхэш.

Тэн гуэЙЕ што ли альм-царства эвт налла пэрт 
хозьенійн, ку индеЕ айгалт ливтій пальхктед туй-олмыйт 
иджес вын-мурь-айто.

2. И куэсь сон синый гуэйм шитій арвайн эв- 
тій динареій пяйва, сон вулгехт синыйт иджес вын- 
мурь-айто.

3. Куэсь сон ливтій олгус Еоалмант чяс бале, 
сон уйній нумбійт чуэнчмен кахп-саест туеха.

4. И сійе цилькій: мэннэд и тій мунэ вын-айта, 
и ми тійе вульгинч, антам тійе. Сій вулькин.

5. Васьт ливтій кудант чяс бале и авцант чяс 
бале, и туишт тэн-ше.

6. Кячча, куэсь сон ливтій эхтемплогант чяс ба- 
ле, сон ковный нумбійт туеха чуэнчмен, и сарн сійе: 
мэйт тій туеха чуэнчбеттед тасьт кяджас піейве?

7. Сій сарнеб соыне: ни кіе ій пальхктанч ми- 
ныйт. Сон сійе сарн: ыэннэд и тій мунэ вын-айто, и 
ми тійе вулькинч, линчбеттед вальтед.

8. Ну куэсь шэндій іекнанч, цялхк вын-айдэ 
хозьен иджес вирма олмне: кочь туешеійт, аньт сійе 
пальк, алкехт матіемузійн авдьмузій райя.

9. И кок путтпн эхтемплогант чяс бале, вальтпн 
эвтій динареій.

10. А кок путтин авдьмузе, юрьтин, што валь- 
теп іенамп; а и сій вальтин эвтій динареій.

11. И куэсь сій вальтин, и алькин пэрт хозьене 
элэ артэд.

12. И сарнун: так матіемузе туешин эвт чяс, и 
тон пійих синыйт эвт райя миный гуэйм, кок куньдим 
піейве лоссэдвудэ и паштэг.

13. А сон вуэста цилькій эхте синест: виль! мун 
ым віерехт тонэ логест; ыкка тон сіехтманч муныйн 
эвтед динареест?

14. Вальт иджант, и мэнэ; а мун татам аньтед 
тэлайие ііаремуссе тэн-ше, кон и тонне.

15. Ійя мунэ ля валт иччан лыкест туешед, мэйт 
татам? Или ли тонэ чальм анес верес еалэ элэ 
тэн гіеччен, што мун лям: шиг?

16. Нит линчин маремуз авдьмуссен, и авдьмуз 
линчин матіемуссен; тэн гуэйк што ли іеннег кохчманч, 
а ванас ли валэшанч.

17. И вулькій Исус паяс Іерусалимма, иварест коччай 
кухтемплокь уэпсувьеттед рявна эвтійт, и цилькій сійе:

18. Кич, мій мэннэп Іерусалимма, и олмо альк 
лянч антанч шуремус папыйт, и кирькидійт. и судэш- 
куэдет сонэ сорыа;

19. И аньтет сонэ тортмас олмыйт окнахтем ва- 
рас, куппэм варас, и ристе-саньтем варас; и коалмант 
пяйва сон еаллай.

20. Танна пудій сонне Зеведее эльгій іен иджес 
эльгій гуэйм, коимэрдэлэй, и мэйт лянч анай сонст.

21. Сон цилькій сонне: мэйт тон татах? Сон 
сарн сонне: ціельк, што так кухт мунэ альге ыштчин 
Тонэ лузэ эхт уэльгис пялла, а нумпь чинч пялла 
Тонэ царствест.

22. Исус цилькій вуэста: іеппед тиде мэйт ан- 
беттед. Уэйбеттед, іеппед юккэд тэн напь кон мун 
югэшкоадам, или рыстнэттед тэйн рыстнэтмужійн, койн 
ыун рыстнэдам? Сій сонне цильхкин: уэйеп.

23. И сарн сійе: мувэ напь линчбеттед юккэд, 
и рыстнэтмужійн, е о й н  нун рыстнэдам, линчбеттед рыст- 
нэттед; а ыштед уэльгис пялла и чннч пялла мунэ лу- 
зэ; илля мунэ аньтмест, а кіез мунэ ачь валмышт.

24. Куэсь іерес локь уэпсуввэе куллин тан, сій 
сіентин куйт вильле элэ.

25. А Исус коччай синыйт и цилькій: тій тит- 
беттед, што олмый царэ синый альн аннеб царвудэ, и 
шур-олмо валт аннеб синый альн.

26. А тиный кэскест ій биде нит ліеде: а кіе 
тахт тиный кэскест шуремуссен ліеде, сонне быт тійе 
слушьен ліеде.

27. И кіе тахт тиный кэскест автьмуссен, сонне 
быт тійе ліеде пакэлвэссен;

28. Нит готь олмо альк ій тэн варас поаттанч, 
тто  сонне слушчиш, а слушшед пудій, и аньтед иджес 
инк, іенгій лонесем варас.

29. И куэсь сій вулысин Іерихонест; синыймильт 
пудій іеннэг олмнеттед.

30. И кич, кухт чальмхеммес, кок оррун чуэкас 
гурест, куэсь сій куллин, што Исус ман рае, алькин 
кукхэллэд: шалэшт миныйт, Господи, Давыд альк!

31. А олмо пахкун синыйт оррэд инэха; а сій 
вял чувьтамп кукхэлшЕуттин: шалэшт миныйт, Госпо- 
ди; Давыд альк!

32. Исус іэскій, коччай синый альтла. и циль- 
кій: мэйт тій тахтбеттед мунст?

33. Сій сарнеб сонне: Гоеподи, што авнехчин 
минест чальме.

34. Нѵ Исѵс шалэштлувый, кускый сннэ чельмійт; 
и тестханна уйнешкуттин синэ чальме, и сій вулькин 
сонэ мильт.

Кухтдогант эхт алкхэш.

И куэсъ сій алтнин Іерусалюше, и путтин Виф- 
фагейя, Елеон тіерыі луз; танна Исус вульгехт кухт 
уэпсуввэе,

2. И цилыгій сійе: мэннэд сійте, ку ли вуйкест
тиный эвдест; и тедеханна вуэрест ковнбеттед нитіглэзе 
осселэ корманч и нур осселэ соныйн; чуэвтед и похтед 
мынне.

3. И готь кіе цилькинч тійе мэйт-нй; діельхкед
вуэста, што синыйт быт шурре; и вактинне вулкахт
синыйт.

4. А пук тзлайхте ляй, т т о  лянч тэн мильт, ку 
ляй сарнманч пайель пророк, ку сарн:

5. Ціельхкед Сіон нійте: кич, тонэ цар поат
'тонэ горра, суэпе, ор нирлэс осселэ алыі и нур осселэ 
альн, товас осселэ альге альн.

6. Уэпсуввэе вулькин, и нит лыккэшкуттин, кохт 
пакай сійе Исус.

7. Сій иохтин нитілэзэ осселэ и нур осселэ, и 
пійин синый элэ иджес асгійт, и сон ыштій снный элэ.

8. А іеннэг олмнеттед шиттин асгійдис чухко 
мы ьт; а мутам чухпин увсійт мурыйн, и шиттин чухко 
мильт.

9. А оямо, Еок ваяьцип эвдест и еок сахтин, 
лэтрин: Осанна Давыд алва! Благословманч ли тэт, 
Еу поат Иммель нэмме! Осанна паймузест!

10. И  Еуэсь сон мэній Іерусалимме, омп лань 
лыЕнешкудій, и сарнай: віе тат?

11. А олмо сарнун: тат ли Исус, пророк Гали- 
лее Назаріетест.

12. И соарай Исус Иммель ціерьква, и вуехт
пукыйт микьійт и уэстьійт ціерьквест олгус, и комехт 
ваехеій тулійт, и голуп микЕеій ыштем-сае.

13. И сариай сійе: ли Еирьханч: мунэ пэрхт
коччай малец-сане пэрхтен; а тій туешійт сонэ олмо- 
чузэхэльій вуэркен.

14. И путтен сонне ціерьЕвест чальмехеммес и
лэхкуш; и соя тирвхэттій синыйт.

15. Ну Еуэсь шуремус пап и Еирь-кидэ уйнин
уйнахтем туійт, еойт сон туишт, и парнайт, еок кук- 
хэллин ціерьквест и сарнун: Осанна Давыд алва! тан- 
на сій сіентин.

16. И цилькин сонне: вулаха топ, мэйт сій сар- 
неб? Исус сарн сійе: кулам! Іеппеда тій лоЕманч ни 
куэсь: уць парнай и раньт-парнай няльмійн Тон туе- 
ШИХ ішхтмуж?

17. И кудій синыйт^ ливтій олгус ланнест Ви- 
фанейе и тампед ійиди.

18. А инцек, куэсь сон маст махцель ланна, 
порссувый.

19. И сон уйній чуэкас гурест эвт смоква-нурэ, 
и пудій сонне альт; н готь сонст ій ковнма ни мэйт 
го эвтійт лэстійт, сарн соняе; иллинче тояст эвдус ни 
куэсь шантайт айк баяс. И смоква-мур тестханна кош- 
ккй.

20. Куэсь уэпсуввэе тан уйнин, сій тэвсхушшин, 
и саряун: кохт тэн вактинне кошкын смоква-мур?

21. ЬІу Исус цилькій сійе вуэста: вуйкест тійе 
сарнам: анешкудэншшед віерэ, и іеппед пусьтійт юрь- 
тешкудне; танна іеппед линче эвте тэн туе туешед, ми 
ли туешанч смоква-мурре, а го тій ціельхбеттед тан 
тярма: пайен и іорэ міерре, нит и лянч.

22. И пук, мэйт тій анэнеппед малец-санійн віе- 
райн, вальтбеттед.

23. И куэсь сон пудій ціерьква, и уэпест; пут- 
тин сонне шуремус пап и поарсеиуз олмыйн, и цильх- 
кин: кіен тон валтайн тан туешах? И кіе тонне энь- 
тій мукка валт?

24. Исус цилькій сійе вуэста: кэджам и иун ти- 
нест эвт баяс: готь тій цидышиппед мынне, нитимун 
тійе цялкаіг. койн валтайп тан туешам.

25. Косьт ляй Эвван рыстмуш: эльмійн али ол- 
мыйн? Сій кэскнис юрьтин: готь ціельхкеп эльмійн, 
то сон цялхк мійе: мэн гіеччен тій танна іеппед вир- 
манч сонне?

26. А готь ціельхкеп: олмыйн; пэллэп олмыйн; 
тэн гуэйк што пук логэть Эвван пророккен.

27. И цильхкин Исуссе вуэста: іеп тиде. Циль- 
кій сійе il сон: и мун тійе ым ціельк, койн валтайп 
тан туешам.

28. А махт тинэ милест ли? Эхтед олмусьт 
лійин кухт альг; и сон пудій автьмузе лу.зэ, цилысій: 
альк, мэнэ и туешт тарьм мунэ вын-айдест.

29. Ну сон вуэста цилькій: ым тат; а матіьлест 
табэхувый и вулькій.

30. Й мэній нумпа, цилыгій тэн-ше. Тат циль- 
кій вуэста: вуэлгам, шур; и ій вуэлкапч.

31. Ку куэхтсест якхэлый аджес пахкиуж? Сій 
сарнеб сонне: автьмус. Исус сійе сарн: вуйкест сар- 
нам тійе, што мыттаре и оаккэе нызан эвтель тинэ 
мэннеб Иммель царства.

32. Тэн гуэйк што пудій тійе Эвван вуйкедвудэ 
варайн; й тій іеппед вирманч сонне: а мыттаре и оак- 
кэе нызан виррин сонне; а тій хошше и уйнійт тан7 
іеппед кайдэтшанч мартіа, што вирред сонне.

33. Куллэд нумпь арвдэз: ляй шутта пэрт хозьен, 
ку ыштехт вын-айде. пыр дяргай айдайн сонэ, рабай 
сонст вын-авде7 туишт башьн; и эньдій сонэ вын-айт- 
никійт, и вульгій паго.

34. А куэсь пудій шантай палъ; сон вулгехт 
иджес пахкам-олмыйт вын-айтникій лузэ7 вальтед иджес 
шантайт.

35. Вын-айтник табхин сонэ пахкам-олмыйт, му- 
там куппин, мутам копьтин, а мутам кидкій-гуэйм 
куппин.

36. Овта вулгехт нумбійт пахкам-олмыйт, іенамп 
эвтлинчед; и синый гуэйм туешин нит-ше.

37. Маермуссе вулгехт иджес альг сійе, сарнай: 
сій окнушшеб мунэ альге.

38. А вын-айтник, куэсь уйнин альге, ціельхкеб 
нумпь нумпас: тат лянч еал-анней; вуэлкеп, контака 
сонэ и валтака сопэ куэтьее еалэ.

39. И табхен сонэ, виккин олгус вын-айдест и 
ковьтин.

40. Тэн гуэйк, куэсь пудинч вын-айде хозьен, 
мэйт сон іелешкоат тай вын-айтникій-гуэйм?

41. Сарнеб сонне: тайт пас-олмыйт ант пас
сорма, а вын-айде сон ант нумбійт вын-айтникійт, кок
линчин аньтед сонне шантайт синэ палій мильт.

42. Исус сарн сійе: ібшіеда тій локманч ни куэсь 
кирьійн: кіедг, кон туешее олмо сухпьин, тэт шэндій 
угл-уэйвен; тат ли Имлест., и ли тиввен минэ чельмійн?

43. Тэн мильт сарнам тійе, што лянч валтланч 
тинест Имнель царства, и лянч антанч олмыйт ку похт 
сонэ шантайт.

44. И тэт, ку іор тан кіедг элэ, муртлат; и
кіен элэ сон іор, тэн пач.

45. И куэсь сій куллин сонэ арвдэзійт, шуремус 
пап и фарисее арьвдин, што сон синый баяс сарн.

46. И сій тахтун сонэ табехед; а пэллин олмыйн: 
тэн гуэйк што анниш сонэ пророккен.

Кухтлогант нумпь алкхэш.

Исуе вял сарнай сійе арвдэзій-гуэйм и дилькій:
2. Алыі-царства ли эвт налла цар олмне, ку

туешт найм-туэле иджес альге варас.
3. И вулгехт иджес пакэлвэзійт кохчед кохчманч 

олмыйт найм-тоалла; и іеб тахтманч пуэттед.
4. Овта вулгехт нумбійт пакэлвэзійт, цилькій: 

ціельхкед кохчманч олыыйт: кич, мун валмшим пччан 
кусь-вярэ, мунэ вузе и ми ляй портанч, ли контанч, и 
пук ли валмэш; пуэттед найм-тоалла.

5. А сій іеб якхэлма тэн, а вулысин, кіе иджес 
пилто, кіе иджес кахпо.

6. А еаррас табехин сонэ пакэлвэзійт, окнехтин 
и коньтин синыйт.

7. Кулый цар тэн и сіентый синый элэ; и вул- 
гехт иджес вигэ, майгай пук тэйт контьійт и пульдій 
синэ лань.

8. Танна сон сарн иджес пакэлвззійт: найм-туэль 
ли валмэш; а кочманч олмо іеб линч анехее.

9. Тэн гуэйк мэннэд чуэкас ратклэгыйт и пукыйт, 
кіен ковпбеттед, кохчед найм-тоалла.

10. И тэк пакэлвэз лихтин чухксій элэ, копчин 
пук, кіейт лышша ковнин, и пас олмыйт и шиг оммыйт; 
и найм-туэль коаккань тивд орэій-гуэйм.

11. Цар, куэсь сон пудій кихчед ыштнанч найи- 
туэльникійт, уйній тамбет олмо, ку иллинч тэвэнэтманч 
найм-асгій-гуэйм.

12. И сарн сонне: виль! Кохт тон путтих тигэ 
ык найм-асгій-гуэйм? А сон орай инэха.

13. Танна цилькій цар пакэлвэзійт: коррэд сонст 
кидійт и юльгійт, вальтед сонэ и суэхпьеккед олгмус 
сіевньдессе; тампет лянч луйхкмуш и паній-гуэйм кац- 
Емуш.

14. Тэн гуэйк што іеннэг ли кохчманч, а ванас 
ли валэшанч.

15. Танна фарисее вулькин и кэскнис юрьтин, 
кохт лихч сонэ шиллед саній-гуэйм.

16. И вулкхэллэб сонне иджес уэпсувьійт иро- 
діаній-гуэйм, сарнеб: уэпсей! мій титтеп што тон лях 
вуйкед, и вуйкест уэпсах Иммель кяйн и ык вуллехт 
ни кіен миллэд мильт іеллед; тэн гуэйк што ык кич 
нн кой касвай элэ.

17. Ннт ціельк мійе: кохт тон кичах? лн. иллях 
луэштанч аньтед чоарге Кесарре?

18. А Исус ку уйній синэпасвудэ, цилькій: мэз 
мунэ кихчлеппед, кухтла?

19. Вузехеккед иынне тіет|ге, койн чоатік, мавсст. 
Сій похтин сонне динарее.

20. И сарн сійе: кіен ли тат ковас и кирькирь- 
ханч?

21. Сій сарнеб сонне: Кесаре. Танна сарн сійе: 
нит аньтед Кесра, мэк ліеб Еесаре, а Имла мэк ліеб 
Иммеле.

22. Еуэсь куллин тан, сій тэвэхушшиіг, куттин 
сонэ де вулышн.

23. Тэн піейве путтин сонне саддукее, кок сар- 
неб, што иллях (ям-олмыйт) еаллэемуш, п кэччин сонст:

24. Уэпсей! Мойсей цилькій: го кіе ям, и сонст 
іеб лях парна, тэ сонэ виль ань валт сопэ каппэг ич- 
чис, и чуэнчлахт вильлес сіемя.

25. Ляй минест киччем вильлед; авдшунч найхт- 
лэдій и ямій, и го сонст іеб линч парпа, сон кудій 
капкес иджес вильле.

26. Эвте налла и нѵмпь и коалмант и киччант
райя.

27. А маітпа пукый и каб ямій.
28. И нит еаллэем-пале, кіен лянч сійед кичмест 

сон каб, го сій аннин пук сонэ?
29. Исус цилькій сійе вуэста: сякнэнтбетт.сд, го 

іеппед тиде кирьхемуж ни Иммель самайт.
30. Тэн мильт што еаллэем-пале іет найхтлэт- 

тут и іет мэннуть куйю, а іелет готь Ііммель іетікалэ 
альмест.

31. А ям-олмый еаллэем: баяс іеппеда тій лок- 
манч, ми ли тійе цялхканч Иммелест:

32. Мун лям Абрэм Иммель и Иссак Иммель и 
Яхко Иммель? Иммель иллях ям-олмый Иммель, а іельій.

33. Куэсь олмо куллен тан, тэвэхушпшн сонэ 
уэпсенуж.

34. А фарисее, куэсь сій куллен, што сон ту- 
ешт саддукеійт инэха оррэд, сій коакнин эвт сайя.

35. И эхт синест, законнехк, сонэ кихчлем варас 
кэджій, сарнай:

36. Уэпсей! Ку ли шуремус пахкмуш законест?
37. Исус цилькій сонне: табэпйг Господэ, иджант 

Иммеле пукыйн кутькійнант, и пукыйн иркыйнант, и 
пукыйн антшемужійнант.

38. Тат ли авдьмус и шуремус пахкмуш.
39. А нумпь ли тан налла: шабэшт иджант 

альтмуз, готь ич иджант.
40. Тай кухтед пахкмуж элэ пэттув пук закон и 

пророк.
41. А куэсь иоакнин фарисее, Исус кэджій синест:
42. Мэйт тій юрьтбеттед Христозе баяс? Еіен 

сон ли альк? Сій сарнеб сонне: Давыд альк.
43. Сарн сійе: а кохт Давыд, вуйрас мильт, коч 

сонэ шуррэн, куэсь сон сари:
44. Цилькій шур мунэшурре: ышт уэльгис.пялла 

мунэ, кон райя піям тонэ вуэстлайт тонэ юльгій вуэлла?
45. И нит, го Давыд коя сонэ шуррэн; кохт 

шыт ли сон сонэ альк?
46. И ни кіе ій оайянч сонне цилхкед ни сане

вуэста; и тэн піейвест ій тустм аич  ни кіе кэччед сонст.

Е охт логь колмат алгтэс.

Танна Исус алгтій сарнэд олмэдь и иджес вохпна-
дэит^

2. И  цилькій: Мойсей иштам-сайе иштиш кирь- 
кид и фарисей.

5

3. И нухь пук, мэйх сій пакэть тійит руккэдэд, 
руккэдеппе и туйешекке; а сій туйе мелът елле мэннэд: 
хэн дет што сій сарнэть и ет туйед.

4. Сій коррэдех лоссес и кунъдетемес ноддит, и 
пійет ольги эл олмэть; а ич е тат ни сурмен ликкастатте 
сійит.

5. А пук иджес хуйих хуйех хэв-дех, чхобы уйнэчиш 
сійит олму; сій хэррэжех иджес первескит и суредет 
иджес ассэги сойит.

6. И нуть саввешет вэннэед вус-сайин пирин и 
аррэд яаррасамус сайин синагогин,

7. И цесхахмуж олмэ чотршужэнь, н чтобы олму 
коччичиш сійит: вописхій! вопистій!

8. А тій еппед нэмэдед вопестен: хэн дет што 
эхт ли тист вопестій Христос; а лук тій лешіед виллеж.

9. И еджин иджат еллед нэммэдь ни овт манд 
эльн: тэн дет что эхт ли тист Еч; ку ли Эльмест.

10. И еллед нэммэдэдь матеден; тэн дет что эхт 
тист ли матедій, Христос.

11. Шорьмус тист ань ленч тійит пакалдэс.
12. Тэн дет что ку зллэнат иджес, тэт волле-

даманч ленч; а ки волляд иджес, тэт пайян.
13. Кэвр тійит, кирь-кид и фарисей, лицмерь,

тэн дет что катветте эльм-царвут олмэть; тзн дет что 
идж ехпед чардед, и таттэит мэннэд еппед луштель.

14. Кэвр тійит, кирь-кид п фарисей, лицмерь, мэйт 
порветте ляск пэртэть^ и лицмер налла кухкь айес-
теппе: тэн дет вальтветхе тэнь енап судмуж.

15. Кэвр хійит, кирь-кид и фарисей, лицмерь,
мэйх пир нэнвеххе мерь и кошк манд моацэіем: баяс 
хохь эвх; и кохь хах шэнхал, хуйевеххе су ад эльгип. 
кохх верьх кяхнабень хійих.

16. Еэвр хійих, шоккес лайхій, кок сарнавеххеі

леччи ки бождат церквен, тэт елля ни ми; а леччи 
ки бождат церков коллин, тзт верь ли.

17. Милтэмес и шоккес! Ми ли енап, кольили 
церков, ми пэзят коль?

18. Нутъ-же: леччи ки бождат олтарин, тэт елля 
ни ш ;  а леччп ки бождат лахинин, кобэнч ли су 
эльн, тэт ли вер.

19. Милтэмес и шоккес! ми ли шоряп, лахь- 
муш, или олтар, кобэнч чувват лахьмуш?

20. И нуть бождэттэй олтарен, бождат и пукэнь, 
ми ли су эльн;

21. И бождэттэй церквин, бождат суйн и сусьт 
илліин;

22. И бождэттэй эльмэнь, бождат Юммель олта- 
рэнь и су эльн аррэин.

23. Кэвр тійит, кирь-кид и фарисей, лицмер,
мэйт эньтветте логат восьмятест, анисест и тминест, и 
кудин, ми ли законест каллашэмуш, судмуш, шиг котьквут 
и вер; тан гэлькед ляй туйед, и тэн елля кондед.

24. Шоккес лайтій, koe чедветте чушкэть, а нил- 
ветте верблюд!

25. Кэвр тійит, кирь-кид и фарисей, лицмер^
мэйт чистветте напит и юодит олгэльт, а сискельт сій
ліе тивд кешкмуз и кіеллесвудет.

26. Шоккес фарисей! чист вусьт напъ и юодь 
сисклаС; тэн дет ленчи сій олгбіел путтес.

27. Кэвр тійит. кирь-кид и фарисей, лицмер,
мэйт леппе эвт налла пайнам ямій-куодій вуйм, кок 
леб олгэльт киччед моччед, а сист сій ліет тивд ямій 
тавтит и юкке торкмужэт.

28. Нуть и тій олг-біельт леппед олмэдь киччед 
вуйк олмэнь, а сист тивдэтам лицмервудет и законо- 
темесвудет.

29. Кэвр тійит, кирь-кид й фарисей, лицміер, 
мэйт туйетеіше ямій-куодійт пророкит и мочидеппе 
вуйк-олмэть ямій-кіедгійт.

30. И сарнаветте: ленджим мій ичен еччин пей- 
вид; еп ленджи эвтсанч сійи пророкій вэр-валлэгест.

31. Нуть тій идж иджант пут леппед светтель, мэйт 
тій леппед тэйд эльги, кок конътшп пророкит.

32. Тій тивдэтіеппед иджит іеджит міерь.
33. Кувдій, кацклас кувдій шэнтмуж! Махт тій 

урчстеппе атта сутгянна?
34. Тэн-дет, нутъ, мон вулгэталам, тійи rapa 

пророкит, и мил-олмэть, и кирькидит; n тій еаррасит 
контеветте, и поаннашеппе, а еаррасит алькветте таккед 
тій синагогин; и вуойтет віенест віенна;

35. Ань поатта тійе эл пук вуйк вэр,валламанч манда 
эльн вуйк Авель вэрест Сакри, Варахин эльк вэр райя, 
е о н  тій коньдит дсрков и олтарь кэскест.

36. Вуйкист сарнам тійит, тат пук поат таллян 
шэнд эл.

37. Іерусалим, Іерусалим, кобэнч кондэнч про- 
рокит, и тав е и д г и  вуйм, Еок лев вулгэтамма тунне! 
моымет вар таттэм мон чуоркед іу  парнать, махт лон- 
данч чотік иджес эльгит сойи волла, и тій еппе татэш- 
коатманч!

38. Нуть тійит вуддастал тій пэрт корасен.
39. Сарнам тійит: еппед уйнест му ангенч раест, 

кон іеппед лырке: лаословманч пуоттій Юммельнымме!

Кохт-логь нельят алгтэс.

И вульгій Исус олгас, и ваньдзій церЕвест; и пут- 
тиш сунне су вуопнаттій чоетет сунне церЕов, махт ляй 
туяшаманч.

2. Исус цилькій сііит: уйневетте, еппед, пук 
тайт? Вуйкест хійит сарнам: ій кудду тасьт кіедгь 
кіедге эльн; пук ленч муртсталманч.

3. А кось сон арій Елеон терм эльн, танва 
путтит вуопнаттій сунне эвтсест, кэччилиш: целыс мійит, 
кось тат лепч. и мэньтем ли ту потмуш и егге кедж 
томтмус.

4. Исус цилькій сійит воста: варедикке тэн дет, 
ни ки ій кезэчи тійит ряхка.

5. Тэн дет што еннэги подет му ным вольн, и 
альгет сарнед: мон лям Христос, и еннэгит сій кезет 
ряхка.

6. Нуть-же куллэветте тормужи баяс и тормужи 
саги баяс. Кнччед, іеллед сурькестал: тэн дет што 
тэз пукэд галгэч ляйд; а тат вял елляк кіеч.

7. Выллигет олмэ олмэ эл, и царвут царвуд эл; и 
ленджет нялгастомуш, кэб, и мад-торгестомуш пайки 
мелт.

8. Тат вял пук ли кэб алгэт.

9. Танна ленджет эньтлед тійид піехсеиуже, и 
коньдешкодет тійит; и тій ленджветте еппе савашаманч 
пукэнь олмэнь му нэмест.

10. И танна еннэге кезвудет ряхка; и каньц 
каньдзес альгет энтлед, и е саввошэшкодет каньц каньдзес.

11. И еннэг келес-пророкит коццэет и кезет еннэ- 
гит ряхка.

12. И законтеммесвуд ласнамуж дет евнэгин чоац- 
кат савшамуш.

13. А ки кондешкоат кедже райя, ленч пасманч.
14. И  тат царвуд Евангели ленч сагэтаманч пук 

ііапд эльн, свидетельвуден пукэд олмэд, и танна поат кеч.
15. И нуть, кось уйнветте корасвуддумуж кяхн-



70 Махьтвеест 24 алкхэш.

вуд, ми л я і сарнманч пэйиль пророк Танниль, чоанч- 
мен пэзь саест (локкій ань тонт):

16. Танна кок ли ляманч Іудеест, ань урчет 
термит;

17. И ки ли кат эльн, тэт еаллас лоштлат валь- 
тед мэн-ни иджее пэртест;

18. И  ки ли піелдэ эльн, тэт еаллас поньлат 
масать вальтед иджес ассэгит.

19. А кэвр ярассэть и чич-портіит тэйд пейвид.

20. Айестекке, ій шэндачи тійи урчмуш талва 
или совет.

21. Тэн дет што танна ленч шур кэп, мэньтем 
ельманч міер кеджест ангенч райя и ій ленч.

22. И  кохь е уондаччиш тэк пейв, ій пасдэдэчи 
ни эхт лешк: а валлашамэ дет тэк пейв уондет.

23. Танна ленчи ки дялк тійит: кич, тасьт ли 
Христос, или томбе; еллед аскэд.

24. Тэн дет што коццэет келес-христи и келес- 
пророки, и эньдет жур чоаетумужит и чудьвудет, ряхка 
кессем дет, коть вает, и валлэшаммет.

25. Нуть, мон эвдест цилышм тійит.
26. И  нуть, леччи целькет тійит: кич, сон ли 

пусьт пайкест, еллед мэннэд; кич, соіі ли пейт-пэртэпь, 
еллед аск.

27. Тэн дет, махт термес-каск ман нуртьсст, и
тсостэй я запад райя, нуть ленч олмэ эльг поттем-нал.

28. Я  косьт ленч яммій лешк, томбе чоркэдедет 
коцькемэ.

29. И  ахтнас, мартіа тэйде пейвэд кэбест, пейв
севняд, и ыан ій аньд иджес чувва, и таст кеччет эль-
мест, и эльме виг сойетешкодет.

30. Танна ет олмэ эльге чойетомуш эльмест; и

танна рягашкодет пук манд-род, и уйнэстет олмэ эльгь 
потмен эльм пэлвэ эльн еннэнь вигэнь и эл-нэмэнъ.

31. И  вулгат иджес ангелит ирсэнч труббин, и 
чоргет су валлэшэммэть неллен питігэнь эльм чоарэст 
и сій чоарэ райя.

32. Смоков-мурест вальтед мокамвуд: косъ су 
овзь шэндешкотте суппэд и луштэлет лэствт; танна тетте, 
што кесь ли эльт.

33. Нуть кось уйнветте тан пук, тетте, што эльт 
ли, увзэ пут.

34. Вуйкест сарнам: тійит: ій пуд тат пулв-шант, 
кон тат пук ленч.

35. Эльм и мант пудет: а  му саг е пуд.
36. А тэн пейвест и чассэст ни ки ій тіед, ни 

эльм ангель, эхт му еч.
37. А махт ляй Ной пенвэть, нуть лепч и олмэ 

эльг поттем-налест.
38. Нуть, махт эвд-бельт кэцкем-баль порриш, 

юккиіп, найтлэттиш и вэйттиш куйе, тэн пейв райя, 
кось Ной мэній ковчеги;

39. И  ет юртманч, кон ій поатманч кэцкмуш, и 
лоптаманч пукэдь: нуть и ленч олмэ эльг поттем-наль.

40. Танна ленджет кохтест пелда эльн; эвт валт- 
лат, а нумп куддастал.

41. Кохт мелдаттій жорновэ лунь; эвт валтлат, 
а нумп куддастал.

42. И  нуть валвэтекке, тэн-дет што еппе тед, кон 
дас тій Господ пот.

43. Но тан тій тетте, што ленчи коть-хозьин 
тедэчи, кон вартьем-баль сул пот; танна сон валвэчій 
и ій андэчій койвэдь иджес кодь.

44. Тэн-дет и тійид галк ляйед валмэшит; тэн- 
дет што кон цас еппед іорьд, пот олмэ эльк.

45. Ky ли вуйк и милманас пакалдас, кон хозьин 
пиій иджес пакалдэзэ эл, эньтед сійид пормуш вуйк 
баль?

46. Возес ли тэт пакалдэс, кон су хозьин, поать- 
мен, кавн нуть туйешемен.

47. Вуйкест сарнам тійит, пук иджес елмуж эльн 
пей су.

48. А ленджи тэт пакалдэс к я х іі . и дялк иджес 
котькест: ій товда поадь му х о з ы т ;

49. И алк таккэдь иджес товружэть, и поррэдь 
и юккэдь юккэй-олмэ-вуйм:

50. Танна пот тэн пакалдэз хозьин, кон пейв сон 
ій вуорьд и кон цас ій юорьд;

51. И цоп су, и пей су эвт восса лицмер вуйм: 
томбь ленч лойкмуш и пань-хырраш.

Кохт догь видат алгтэс.

Танна эльм царвут ленч эвт налла логин нійдин, 
кок вальтиш иджес тувсникь, и выйтит воста вунтме.

2. Сист лейиш вит милманэві и вит милтэмес.
3. Милтэмес вальтиш иджес тувсникь, а ет валт- 

манч мелдес вуй.
4. Милманас-же эвтест иджес туввасники вуйм 

вальтиш вуй иджес асьтіи сиз.
5. И кось вунтам кухкь ій потманч; танна пук 

нокашкуттиш и оддешкуттиш.
6. А кэск иннэсьт шэндэй чорвмуш: кич, вун-

там пот, выйтед воста сунне.
7. Танна коцьишпук тэк нійд, и вуйкіиш иджес 

тувсники.
8. А милтэмес цилькиш милманнэсэть: эньтед 

мійит тійи вуй; тэн-дет што мій тувсникь чацкэдэдет.

9. А милмаыэш цилькиш воста: штобы ій леччи 
путмуш и мист и тист, мэннэд поряп нигэид rapa, и 
восьтед ичсант.

10. Кось-же сій вулькиш восьтед; пудій вунтам, 
и валмуш мэнниш суйн найм-вярра, и увз каттэиш.

11. Маг|Г|а поадет и ярес нійд, и сарнет: Гос- 
поди! Господп! аввед мійит.

12. А сон цилькій сійит воста: вуйкист сарнам 
тійит, им тед тійит.

13. И нуть валвэдекке; тэн-дет што епдед тед 
ни цейв, ни цас, кон пот олму эльк.

14. Сон туйяй, махт олмэшь, ку вулкал верес 
манту, кочій иджес пакалдэзит, и аскэдій сійи китте 
иджес елмуш.

15. И эвте сон эньдій вит талантет, нумпа кохт, 
мотме эвт, юкиканче су вкг мельт; и товда вульгій.

16. Ку вальдій вит талантет, вульгій, эній сійит 
туйи эл, и валлэшій нумбит вит талантет.

17. Нуть же и тэт, ку вальдій кохт талантет, 
валлэшій нумбит кохт талантет.

18. А ку вальдій эвт талавт, вульгій, и койвэй
су мавту, и катій иджес хозьин силп.

19. Кухкь айкин пот тэйт пакалдэзит хозьин, и 
кач сист лог.

20. И пудій тэт, ку вальдій вит талантет, пувтій 
нумбит вит талантит, и сарн: хозьин! вит талантет 
тон эньтик мунне; кич, нумбит вит талантет мун валлэ- 
шэмь сійи эл.

21. Су хоэыін цилькій сунне: порь ли, шыг и 
вуйк пакалдэс! ваннест тон леик вуйк; еннэгь эл ту 
піям; мэн ту хозьин раисе.

22. Пудій нуть-же ку вальдій кохт талантет, и

цюгысій: хозьин! кохт талант тон эньтик мунне; кич, 
вял кохт талант мун валлэшэмь сійи эл.

23. Су хозьин цилькій сунне: порь ли, шиг и 
вуйк пакалдэс! ваннест тон леик вуйк; еннэгь эльн ту 
піям; мэн ту хозьин рамсе.

24. Пудій и ку вальдій эвт талант, и цилькій: 
хозыш! мон титтим ту, тон ляк кэр олмэшь, чуппак^ 
косьт ик пупітаи сим, и чоргак, косьт ик кометаманч;

25. И пэльтим; вульким. каттим ту талант манту; 
таль тунне ту.

26. А су хозьин цилькій сунне воста: венне 
юрьдій пакалдэс и лашкес! тон титтик, мун чѵпам, косьт 
им пуштманч, и чоатігам, косьт им кометам.

27. Тэн-дет тунне гэлькед ляй эньтед му силп 
кавпьязит; и мон, кось путтіш, лейм вальтед иччан 
лэссин.

28. Нуть вальтед суст талант, и эньтед кобест 
ли лохкь талантет.

29. Тэн-дет што іоксенче, кобест ли, эньтлат и 
лассан; а кобест елляк, сусьт вальтлат и тэт, ми ли.

30. А кяхн пакалдэс сухпеекке олгас севнес- 
вутте; томб ленч лойкмуш и пань хы рт. (Кось цилькій 
таллан, чурьвій: кест ліе піель куллэдь, ань сон кол!

31. Кось-же олму эльк пот иджес элнэмест, и
пук пэзь аньгель суйн: танна ешт иджес эл-нэм пре-
стол эл;

32. И  чотрсдэдет пут су пук олму; и іогест эв- 
тет нумбин, махт варредій іогач лампсит коззин;

33. И чунчлат лампсит воллес-пельт иджес чоар 
а козьлит чинч китте.

34. Танна цялк цар тэйт, кок леб воллес-бельт 
су: потте, Му Едж лаословманч, мэннед царства, ку 
ли тійит валлэшаманч манд и эльм туйем раест.

35. Тэн-дет што нялгэтем мун, и .тій эньдин 
мунне порред; югстовим, и тій югэтен му; лейим як- 
олмэнь, и тій вальдин му;

36. Лейим піеота, и тій тіеввэтен м у ; лейим кэбест, 
и тій киччин му; турьмест лейим, и тій пудин мунне.

37. Танна вуйк олму целысет сунне воста: Гос- 
поди! кось мій уйним ту пялгэстам, и портем? или 
югэстовэм, и югэтем?

38. Кось мій уйним ту як-олмэнь, и вальдим? 
или піеотемес, и теввэтем?

39. Еось мій ту уйним кэбест, или турьмест, и 
пудим тунне?

40. И  цар цялк сійид воста: вуйкест сарнам 
тіййт: моммет тій туйешхт тан эвте таллин му оцкэнь 
вильлин, тэн туйин мунне.

41. Танна дялк и тэйд, кок лев чиндж-бельт: 
ваньцед мусьт, проклет тій, егэсенч толле, ку ли вал- 
лэтам биссе и су ангелит.

42. Тэн-дет што порстоввем мун, и тій еппед 
антманч мунне порред; югстоввем, и тій еппе юг- 
там му;

43. Лейим як-олмэнь, и еппе валтам му; лейим 
піеота, и еппе тіевтам му; кэбест и турьмест, и еппе 
кичманч му.

44. Танна и сій целькет сунне воста: Господи! 
кось мій уйним ту порстовманч, или югстовманч, или 
як-олмэнь, или піеота, или кэбест, или турьмест; и еп 
лужманч тунне?

45. Танна цялк сійит воста: вуйкист тійит сар- 
нам: момет тій еппед туйям тан эвте тайн оцмузэнь; 
тэн еішед туйяманч и мунне.

46. И  вульгет так етсанч пехсмуже; а вуйк-олмэ 
егсанч яллэге.

Е охт логь кудат алгтэс.

Еось Исус кеджетій пукэд тайд санит, танна циль- 
кій иджес вопнаттіит:

2. Тій тетветте, пэйиль кохт пейв лепч Едж-пейв; 
и олмэ элвк ленч антам поаншемме.

3. Танна чот)кдэттиш шорьмус папэ и кирь-кидэ 
и паррасамус олмэть шорвмус папэ, нэн мельт Кайяфа, 
двор сиз.

4. И пійиш сарнмужест вальтед Исус мудрэй 
налла, и коньтед.

5. А сарнуш: ій гал пась-пейв, ій леччи сяга- 
тамуш олмэ сист.

6. Кось æe Исус ляй Вифаніест, Семман хуррій 
пэртест;

7. Пудій сунне ніезан-біель алвастр асьтіин кал- 
лэшин мир-вуйин, и валлэдій сувне лешмен ойв эл.

8. Уйниш тан су вопнаттій, и ет саввашешкот- 
манч, и сарнуш: мэн дет ыоккам анмуш?

9. Ой леччи миккэдь тан мир-вуй шур арвэсьт, 
и аньтед юммель-нэм-аннэит.

10. А Исус, кось томдэтій тан. цилькій сійит: 
мэйт сягатеппе яіезан? сон порь туй туій му баяс.

11. Тэн дет што кшмелъ-нэм-аннэит юккь баль 
тійи міельт ліе, а мон ии-лякку юккь баль тійи вуйм.

12. Кось валэй таи нир-вуй му лешк эл, сон 
валлэшестій му руккэдуммуже.

13. Вуйкист тійит сарнам: косьт и ленч тат Еван- 
гели сагатаманч омп эльмест, цялкаманч ленч су мушьтме 
и тэн баяс, мэйт сон туій.

14. Танна эхт кохтамлога сист, нэм мельт Іуда
Искаріот, ваньцелій шоремус папэ гарра,

15. И  цількій: мэйт тій аньтветте мунне, мон

тійит су андам ? Сій таррашешкуттшп сунне колм логь 
силп-пилпіит.

16. И тэн балест сон одзэй порьмус баль энь- 
тед су.

17. А вус реск-пейв, путтиш вопнаттій Исуссе, 
дилькиіп сунне: косьт пакак мійит валлэшет тунне 
Едже-пейв?

18. Сон цилькій: ваньцед вен сиз мокме, целькед 
сунне: вопестій сарн : му баль ли эльт; ту гарьн туйям 
Едже-псйв му вопнадій-вуйм.

19. Вопнаттій туйиш, махт пакэй сійитИсус; и 
валлэшиш Едже-пейв.

20. Кось же шэндэшкудій еккис-пейв, сон вэн- 
лэдэй кохтамлогь вопнадэй-вуйм.

21. И кось сій порриш, цилькій: вуйкист сар- 
нам тійит, эхт тій кэскест ант му.

22. Сій чотта лосьвудэшкуттиш, и алгэтиш сар- 
нэд сунне; іоксэнч сист: имма мон, Господи?

23. Сон же цилькій воста: кобэнч муйн лошт 
кидэ іод сиз, тэт ант ыу.

24. Я  нуть ман олыэ эльк, махт ли кирьятаманч
су баяс: а кэврь тэн олмэдже, кобэнь олмэ эльк энт-
лат; поряп леччи тэн олмэдже шэндекянна.

25. Тэн баль и Іуда, су эяьтій; цилькій: имма 
мон, Равви ? Исус сарн сунне: тон цилькик.

26. И кось сій порриш, Исус вальдій лейб; лао- 
словэй, мурьтлій, эньтлій вопнаттіит, дилькій: вальтед, 
порред; тат ли му лешкь.

27. И вальдій напь, пасьбужій, кейкій сійит, и 
дилькій: юкісэд су сист лук;

28. Тэн-дет што тат ли му вэр од завет, еннэги- 
дет валлэтаманч, рехкит куддзсталме.

29. Цялкам же тійит,, ангенч раест ии альгь

юккэд тан вин-мурь-шэнтмест тэн пейв райя, кось 
алгам тійи-вуйм юккзд од вин му едж царвудэ сист.

30. И  кось лавлэтиш, вулькиш Елеон термь эл.
31. Танна сарн сійит Исус: пук тій ряхкдув- 

ветте му баяс тан ин; тэн-дет што ликирьетам: так- 
лам варредій, и ратькедэдет тук лампаз.

32. А мон иджан пайенам баяс сагэтам тійит 
Галилеест.

33. Педар іщлькій сунне воста: ленджет пук 
ряхквудет ту баяс, мун им ряхкэдед ни кось.

34. Исус цилькій сунне: вуйкист сарнам тунне, 
тан ин, эвд-бельт кон орес-кань лэтікяй, колмэешт сарн- 
дэдак мусьт.

35. Сарн сунне Педар: леччи мунне галгэч и 
яммед туйн: им сарндэд тусьт. Эвт налла сарнуш 
и пук вопнаттій.

36. Marjoa дест поттал сійи-вуйм Исус сайя, 
сарнтаманч Гефсиманія, и сарн вопнаттіит: аррэстекке 
тасьт, кон мон волгам, айестастам томбе.

37. И вальдій мельдес Педар и кухтэд Зеведей 
эльгит, лосьвудешкудій и тужэшкудій

38. Танна сарн сійит Исус: му шік лосьвудуш 
сорьм палла; ворьтлеккед тасьт; и валвэдекке муйн.

39. И ваньцласьтій кряха чорлакше, вэнлэдій иджес 
мод эл, айестій и сарнэй: ечча му! леччи ойям налла; ань 
ман рай му тат напь: а ій нуть махт мон татам,но махт тои.

40. И потьтал вопнаддэи гарра, и кавнач сійит 
уодьмен, и сарн Педре: нуть еппед вайеманч валвдед 
эвт цас муйн?

41. Валвэдекке и айеетекке, тэн-дет што еппе 
вирэчи кутталмуже. Вуйті валв3 а лешк поад.

42. Вял уйтластій нумб вар, аестій и сарнэй: 
Ечча му! леччи ій вай тат напь мэннэд рай му, му 
югкянна, ань ленч ту валт.

43. И  кось пудій, кавн сійит дас уодьмен: тэн-
дет што сист чельм лосниш.

44. И кудій сійит, уйдій дас, айестасьтій кол-
мат вар. и дилъкій тэн же сань.

45. Танна потьтал иджес вопнадій гарра, и сарн 
сійит: тій пай вял одьветте и отідэдекке; кич, алт- 
нашкудій цас, и олму эльк энтлат ряхк-олмэть кидэть.

46. Кѳдцэекке, ваньцлеккеп: кич. алтній му эньтій.
47. И кось вял сон сарнэй, кич, Іуда, эхт кох-

тамлога снст, пудій, и суйн еннэгь олмэть микки-вуйм
и чолтни-вуйм шорьмус папэнь и олмэ паррасамужэнь.

48. И су эньтій эвьдій сійит теттед, цилькій:
кон ыон цуклам, тэт е  л и , вальтед су.

49. И  тэн цас пудій Исус гарра, и цилькій:
рамшэд, равви! и цуклаттій су.

50. А Исус цилькій сунне: пась-виль, мэнь-дет
тон путтик? Танна путтиш, и пійиш кидэть Исус эл 
и вальтиш су.

51. И  кич, эхт сист, кок лейиш Исусэнь, вуйкій 
е и д ; кизій иджес мекь, чицкій шорьмус пап пакалдас, 
и чупэй сусьт піель.

52. Танна сарн сунне Исус: пій мазать иджат
мекь су сайя; тэн-дет што пук; кок вальдет мекь; ме-
кин майкэет.

53. Или іордак, мун им вай ань айестаттед му
Еччан, и сон пей му эвте енап кохтаплогит легіонит
аньгелит ?

54. Махт ерес налла шэндэчэдет кирь, што нуть 
гэлк ляй?

55. Тэн дас цилькій Исус олмэть: нуть махт 
олму-коньтій эл вульгин тій микіы-вуйм и чолтній- 
вуйм, му вальтем баяс; юкке пейв тійи-вуйм аррум 
мон, вопестемен церквест, и тій еппед валтлам му.

56. Тат-же пук ляй, што шэндэчиш пророки 
кирьи. Танна пук вопнаттій куддиш су, и урьчиш.

57. А Исус вальтій виккиш су Кайяфе, шорьмус 
паппе, коз чодкдэтттп кирь-кидэ и парсамуз.

58. Педар же ваньделій су мельт кукелдагэсьт, 
шорьмус пап двор райя; и чатпэлій сиз, и иштій па- 
калдэзэ-вуйм, што уйнэчій кедже.

59. Шорьмус пап и парсамуз и пук синедріон*) 
одциш келлес-сагэть Исус воста, су сарма эньтем баяс;

60. И ет кавнманч: и, хоть еннэгь келлес-сар- 
нэит потлиш, ет кавнманч. Н о маииуссе путтеш кохт 
келлес-сарнэй.

61. И  цилькиш: Сон сарнэй: вайам мурьтед 
Юммель дерков, и колмэнь пейвест туйед су.

62. И чунчдэдій шорьмус пап и цилькій Сунне: 
мэнь-дет ик сарн ни мэн? нэйт сій ту воста сарнадет ?

63. Исус арій инта. И шорьмус пап дилькій 
сунне: пакам тунне иллій Юммелин, цельк мійит, тон 
ляк, ик Христос, Юммель эльк?

64. Исус сарнэй сунне: тон дилькик; я сарнам 
тійит: ангенч раест уйнветте олму эльк иштмен воллес- 
бельт вигэ. и потьмен эльм пэлвэ эльн.

65. Танна шорьмус пап кешктій иджес асгит, и 
цилькій: сон Юммель хавк; мэз мійит вял саг-олмэть? 
Кич, ань тій куллэнь су Юммель-хавкмуш.

66. Махт тійи мельт ли? Сій же дилькиш воста: 
сэрма ли вер.

67. Танна чодкуш сунне мод воста, и пель- 
мантэге таккуш; а моттам пяккэстэт су кайбэ воста,

68. И сарпуш: арьвед мійит, Христос, ки так- 
лій ту?

*) Эімуо сут.

69. ІІедар же арій олгэльт дворест; и пудій сунне 
эхт незан-пакалдас, и цилькій: и тон леик Исусэнь 
Галилейланджин.

70. Но сон пацдэдэй пукэдь пут, цилькій: им 
тед мэйт тон сарнак.

71. Кось же сон вульгеш кудій увзэ токка; уй- 
нистій су нумп, и сарн томб арріит: и тат ляй Ису- 
сэнь Назореин.

72. И сон дас пацдэдэй божъдэтмэнь, тто  ій 
тед тан олмэ.

73. Ій еннэгь маньлакэсьт потлит, кок томб 
чуш.чипт, и цилькиш Педре: вуйкест и тон ляк сист; 
тэн-дет што и ту сарнам-наль чоят ту.

74. Танна сон клендадэшкудій и божьдадэшкудій, 
ій гол тед тан олму. И ахтэн лавлэткудій орес-кань.

75. И ыуттлій Педар сань, кон цилькій сунне 
Исус.: эвд-бельт кон лавл орес-кань, колм варра пацдэ- 
дак мусьт. И вульгій олгас, и лойкэй чотта.

Кохт-логъ киджат алгтэс.

Кось же пудій идес-пейв; пук шорьмус папэ и 
паррасамужэ олмэнь сарндэттэш Исус баяс, эньтед су 
сэрма.

2. И корриш су, виккнш и эньтиш су ІІоньтій 
Пилате ольтіе.

3. Танна Іуда, су эньтій, кось уйній, сон ли 
судманч, кайдадэшкудій, и эньдій мазать колм логь 
силп-пилыііит шорьмус папэть и паррасамужэть.

4. И сарн : мон ряхкадэм. кось эньтем верете- 
мес вэр. А сій цилькиш сунне: ми мійит ли туй тэн 
райя? кич ич.

6

5. И суппій сон силп-пилыііит церква и вэйдэй; 
мэнэй, и кахксэдэй.

6. Шорьмус папэ вальтиш сшш-пилыііит и циль- 
кшп: елля дакманч пійид сійит церков кашнь сиз; тэн- 
дет што тат ли вэр арв.

7. А пійит сарндэтиуш, и усьтиш сист кеткь- 
асьтій чепсест манд, верес олмуй руккэдем варас.

8. Тэн-дет тэт мант и нэмэдат вэр мандэнь, тан 
пейв райя.

9. Танна тэндэй сарнтамаш пэйель пророкь Іе- 
ремій, кобэнч сарн: и вальтиш колм логь силп-пиль- 
піит арвэдам арв, кон Израиль эльгь арвэдэшь,

10. И э н ь т ііш  сійит кеткь-асьтій-чеп мандэст, махт 
цилькій мунне Юмыель.

11. Исус же чунчлэттій ольтій эвте, и кэчьлій 
сусьт ольтій: Тонна ляк Іудей цар? Исус цилькій 
сунне: тон сарнак.

12. И кось шорьмус папэ и парсамузэ веретиш су, 
сон ій сарнманч ни мэн.

13. Танна сарн сунне Пилат: ика кул, номет 
свидетельвут сарнэть ту воста?

14. И сон ій нэмэдаманч сунне ни эвт сань 
вусьте, нуть што ольтій чотта дпвьюжэй.

15. А Едже-пейв пэсь-пейв ольтіест ляй маттэяы- 
наль луштлед олмэть эвт аръстант, кон сій таттуш.

16. Ляй танна сист тетманч арьстант, нэм мельт 
Варавва.

17. И нуть, кось сій чоркдэттиш, Пилат дилькій 
сійит: кон татветте, штоб мун лоштэчим тійит, Варавва, 
или ІІсус, кобэнч нэмдат Христэн?

18. Тэн-дет што сон тидій, сій эньтиш су зави- 
дутмуж-дет.

19. Кэскзль тэн, кось сон арій суддам саест, су

кав вулгэтій сунне целькед: ель туйед ни мэйт тэн 
вуйк-олмже; тэн-дет што мунне ань нахкрест чотта 
ляй лоссэд су баяс.

20. А шорьмус папэ и парсомузэ пайидиш ол- 
мэть кэччед Варавва, а ыайкэд Псус.

21. Танна ольтій кэчьлій сист: кон котест тат- 
ветте штоб мун лоштачим тійит? Сійцилькиш: Варавва.

22. ІІилат сарн сійит: мэн щэт мун туйяы 
Исусе, ку нэмдат Христэн? Сарнеть сунне пук: ань 
ленч поаннашаманч.

23. Ольтій цилькій: мэньтем кяхнвуд сон туйій? 
А сій вял чотяп чурвуш: ань ленч поаннашаманч.

24. Пилат, кось уйній, што ій веккет ни ми, а 
сягатамуш ласнат, вальдій чадзь, и пэзэй кидзть олмэ пут, 
и цилькій: им мон лякку верь тан вуйк-олму вэрест: 
киччед тій.

25. И сарнуш пук олму воста, и цилькиш: су 
вэр мій эл и мій парнэ эл.

26. Танна луштій сійит Варавва, а Исус сон та- 
гей, и эньдій поаннашемме.

27. Танна ольтій вуччій вальтиш Исус преторій 
сиз, п чутіюіід су эл пук полк.

23. И яксиш су, и даккиш су эл рупсес ассэгь.
29. И парькедиш венц цоккэй разест, пійиш 

сунне ойв эл, и эньтиш сунне воллес китте трост-разь; 
и чунчлэттиш су воста пулвэ эл, лоыьдэттиш су элыі, 
сарнэть: рамшэд Іудей цар.

30. И чолкуш су эл, и вальтшп трост, и так- 
куш су ойв вусьте.

31. И конь лоньдэттит су эльн, яхсиш су эльп 
рупсес ассэгит, и тевванаттиш су су ассэге, и лайть- 
ешкуттиш су поаннашемме.

32. Кось вэйтэт, воста пудій эхт Кирине-олмэш,
нэм мельт Семман; су паккэстэт куньтед су рист.

33. И кось путтиш пайка, нэм мельт Голгофа, 
м и  ли: Кал-сай,

34. Эньтиш сунне юккэдь уксуз, сягэтаманч 
сеппэнь, и кось куттэлэй, ій татмэнч юккэдь.

35. А су поаннашэттэй іоккиш су ассэгит, и 
соппуш вурьбит;

36. И арруіп, вартьиш су томбе;
37. И пійиш су ойв эл кирь, косьт ляй су верь 

кирьтаманч: Тат ли Исус, Іудей цар.
38. Танна поаннэтиш суйн кохт олму-коньтіит: 

эвт воллес-бельт, а нумп чиндж-бельт.
39. И рай-мэннэй хавкиш су, кейвиш иджес 

уйви-вуйм,
40. И сарнуш: церков муртлэттэй и колмэнь 

пейвест туйелаттій! Веккет ич ичсант. ЛенджакЮм- 
ыель эльк, луштлад ристэст.

41. Нуть шэт и шорьмус папэ кйрь-киди-вуйм 
парсамужэ-вуйм и фарьсей-вуйм лоньдэттиш и сарнуш

42. Нумбит веккитій, а ич ичсес ій вай веккетед. 
Ленчи сон Израил цар, ань ань лоштлат ристэсьт, и 
аскэшкоттеп сунне.

43. Пійидэдэй Юммель эл; ань ань пяст су, 
ленчи сон шиттель сунне. Тэн-дет што сон цилькій, 
мон лям Юммель эльк.

44. Нуть-же и олму-коньтій поаннашамэж суйн, 
лайтуш су.

45. А кудат цассэст ляй севнь пук мандэ эльн 
авцат цас райя.

46. А авцат цас баль лэркій Исус шор иртіэнь: 
Илй, Илй! ламй савахфанй? тэт ли: му Юммель, му 
Юммель; мэн-дет тон му куддик?



27 алкхэш. Пас-Евангели. 85

47. Моттам сист/ кок то.чб чуньчуш, кось кул- 
лиш тан, сарнуш: Иль коч сон.

48. И товда урчэстій эхт сист, вальдій мер- 
сопт, тивдэтій уксусэн, пиій трост кечча, и эньтлій 
сунне юккэдь. 1

49. А моттам сарнуш: арест; кичстеп, пот, ій 
Иль су пястед.

50. Исус же чуръвій дас шур итірэнь и лусьтій вуйт).
51. И кич, завес церквест кешкдэдэй кувтен, 

пайлест и вол райя, и мант пупггладэй, и кеткь лунт- 
ниш;

52. И яммій коть авниш; и еннэгь пэсь ямміи 
лишкит пайнэш;

53. И вэйтиш яммій кодин nappa су пайнамэсьт, 
и мэнниш пэсь венна, и чойетэттиш еннэгит.

54. А чотьник и тэк, еое суйн вартэиш Исус, 
еось уйниш ыандэ-пуштмуж и пуЕ шэндачамуж, сурв- 
ниш чотта, и сарнуш: вуЙЕист сон ляй Юммель элькь.

55. Томб лейиш нуть-же, и е и ч ч и ід  олгэ-гарьн 
еннэгь ніезанэт, е о е  ваньдзетит Исус мельт Галилеест, 
и лужжиш сунне.

56. Сій еэсеэст лейиш Марь Магдалина и Марь, 
Яееу и іосія ень, и Зеведей эльгій ень.

57. А еось пудій еЕЕііс-пейв, пудій бохтес ол- 
мэш Аримафеест, нэм мельт Осьеь, Еобэнч нутъ-же во- 
пестадэй Исус лунь.

58. Сон пудій Пилат гарра, и аннэй Исус лешЕь. 
Танна Пилат паіюй эньтед лешЕь.

59. И вальдій Осьеь леш Е ь, и еизэй су путтес 
л ій н эн ь .

60. И пиій су иджес од яммій е о д ь  сиз, Еу сусьт 
ляй чупманч Еаллій сист, и іоррэтій шур естеь я м м ій -  

к о д ь  ухсе, іі уйдій.

61. Л яйж е томбе Марь Магдалина и нумп Марь, 
кок арруш яммій кодь воста.

62. Нумб пейв, ку ли матіра пятницест, чодк- 
дэттиш шорьмус папэ и фарисей Рилат луз,

63. И сарнуш: х е р ! мій муштьим, тэт келес,
кось вял ляй иллій, дилькій: мядда колмэн пейвест
пайинам.

64. Тэп-дет. пак руккэдед яммій-хавт колмат
пейв райя, тэн-дет што су вопнаттій ет лейиш поттед, 
и соллэдед су, и сарнэд олмэнь: сон пайинэй ямміи 
кэскест. И лянч марьмус мантамуш кяхнап вусмуз.

65. Пилат цилькій сійит: тист ли вартьям-наль; 
мэннед, вартьеккед махт тетветте.

66. Сій вулькиш, и пійиш кальм луз вартэит, 
и пійиш кятка печат.

Кохт-логь кавцат алгтэс.

А матіра суввет мэнмест, кось нетлест вус-пейв 
чувван, пудій Марь Магдалина и нумп Марь кичстед 
яммій хавт.

2. И кич, шэндэй шур манд-пуштмут; тэн-дет 
што Юммель Ангель луштлэдэй эльмест, пудій и іортій 
кеткь хавт увс-няльмест, и арэй су эльн.

3. Сусьт ляй уйнем-наль махт термес-каск, и су 
ассэгь лейиш вилкэд кохт мут.

4. Вартьій суркниш су и торьесташкуттиш, и 
чунчлиш махт яммій.

5. А ангель поньлій сань незэній гарра, циль- 
кій: еллед пэл: тедам, што тій одветте поаннашам 
Исус.

6. Сон елляк тасьт: сон пайиній, махт цилькій. 
Мэннэд, кичстекке сай, косьт Юммель вэннэй.

7. И мэннед тодяп, целькед су воішадэит. што 
сон пайиній ямміин, и эвд-бельт цялк тійит Галилеест: 
томб су уйнветте. Киччед, цильким мон тійит.

8. И товда вэйтиш яммій-кодест и пэлмужэн и 
шур раммэнь урчестиш целькед су вопнаддэит.

9. И кось сій ваньциш целькед су вопнаддэит, 
кич, Исус пудій сійит воста, и цилькій: рамшэтте! И 
сій путтиш, таввэтэттиш су юльгит и коммердиш сунне.

10. Танна сарн сійит Исус: еллед пэл; мэннэд, 
целькед му вильлижин, штобы ваньцетиіп Галилее: 
и томбе сій уйнелет му.

11. А кось сій ваньциш; танна моттам вартэин мэн- 
н и т вевна и сарнатыт торьмус папэть пук ми ли ляманч.

12. И таляк чорвдэттиш паррасамужэ-вуйм, и 
туйиш сарндатмуж, и еннэгь эньтиш теркит вуччіит.

13. И ц и л ь е и ш :  целькед, су вохпнаттій путтиш 
ехка, и солдиш су, кось мій уддим.

14. Иленчи сак тан баяс ман ольтій райя, мій сар- 
натеп су, и тійит веккетеп кяхнвудест.

15. Сій вальтиш тит]кит, туйиш, махт вопестам
лейиш; и кундэчэдій тат сак Іудей кэскэст тан пейв райя.

16. А Эхтаплогь вопнадэит ваньцлиш Галилее,
терм эл, коз накэй сійит Исус.

17. И уйнестиш су, и коммердиш сунне; а мот- 
там юрьтластиш.

18. И алтній Исус, и цилькій сійит: мунне лн 
антманч пук валт эльмест и мандэсьт.

19. И нуть, мэннэд, вопестеккед пукэть олмэть и 
ристэдъ сійит Едж, и эльгь, и Пэсь Вуйт) нэмме,

20. И вопестекке сійит нуть еллед, махт мон
тійит паккум; и нуть мун лям тійя-вуйм пук пейвид ег 
кедж райя. Аминь.




